30.06.2018

სატელევიზიო მონიტორინგი

შაბათის, 30 ივნისის   მთავარი მოვლენები
4აშშ-ს მიერ საკანონმდებლო დონეზე შემუშავებული ორპარტიული რეზოლუცია საქართველოს უფლებების უხეშად დამრღვევების მიმართ სანქციების მხარდაჭერას გულისხმობს („იმედი“)


6დავით ზალკალიანის განცხადებით, ქართულმა მხარემ დიპკორპუსს დეტალურად განუმარტა ოთხოზორიას სიის შედგენის კრიტერიუმები („იმედი“)


8ხორავას ქუჩაზე მომხდარი მკვლელობის საქმეზე საგამოძიებო კომისიის სხდომა ორშაბათს განახლდება


11დავით სარალიძის განზრახ მკვლელობის მცდელობისთვის მსჯავრდებული გ.ჯ.-ს მხარე სააპელაციო სასამართლოში ჩივის (საზოგადოებრივი მაუწყებელი)


12ირაკლი ლექვინაძის განცხადებით, ეკონომიკის გააქტიურებაზე მეწარმეებისთვის დამატებული ღირებულების გადასახადის დაბრუნების მოქნილი მექანიზმის შემუშავებამ იქონია გავლენა („იმედი“)


16ფერმერთა რეგისტრაცია აგვისტოდან დაიწყება  (საზოგადოებრივი მაუწყებელი)


18რუსეთ-საქართველოს საზღვრის დაღესტნის მონაკვეთზე უპილოტო საფრენი აპარატი გამოჩნდა (რუსთავი-2)


1927 ივნისს რუსეთ-საქართველოს საზღვრის დაღესტნის მონაკვეთიდან გატაცებული მესაზღვრის დედა გამორიცხავს შვილის მიერ პროფესიული შეცდომის დაშვებას (რუსთავი-2)


19რუსმა სამხედროებმა  არასრულწლოვანი გაიტაცეს


2094 წლის გორა ღარიბაშვილი ცხინვალის იზოლატორიდან 29 ივნისს გაათავისუფლეს


21რუსეთის სასარგებლოდ ჯაშუშობის ბრალდებით დაკავებული პეტრე დევრიშაძე საქართველოს სამხედრო ობიექტებს სხვადასხვა  პროდუქციით ამარაგებს - „შაბათის კურიერის“ სიუჟეტი


27ოპოზიციის მტკიცებით, ბიძინა ივანიშვილთან დაკავშირებული კომპანიები ბიუჯეტიდან მილიონობით ლარს იღებენ („შაბათის კურიერი“)


31მედეა ვასაძე ამტკიცებს, რომ პირმა, რომელიც ირაკლი ჭეიშვილის მანქანით გაადგილდებოდა, თურქეთიდან სუბოქსინი შემოიტანა („შაბათის კურიერი“)


36აბიტურიენტები ეროვნული გამოცდების განრიგში შეტანილ ცვლილებებს აპროტესტებენ (რუსთავი-2)


37პატიმრები ომბუდსმენის აპარატსა და ადამიანის უფლებათა ცენტრს უჩივიან (საზოგადოებრივი მაუწყებელი)


39ინგა გრიგოლიას კვლავ ემუქრებიან  („შაბათის კურიერი“)


42ბოლო 10 დღის განმავლობაში ავტოსაგზაო შემთხვევას 5 ადამიანი ემსხვერპლა, ექსპერტები სანქციების  გამკაცრების აუცილებლობაზე მიუთითებენ  („იმედი“)


46პირველი ივლისიდან ტექდათვალიერების რეფორმის ახალი ეტაპი იწყება (საზოგადოებრივი მაუწყებელი)


47მომღერალმა ირაკლი ნოზაძემ ჩვენების მიცემის შემდეგ კლინიკა დატოვა, ის უარყოფს ნარკოტიკებთან კავშირს („შაბათის კურიერი“)


52საქართველო უსაფრთხო ქვეყნებს შორის მე-17 ადგილზეა


53შეიარაღებული ძალების გენშტაბის სამხედრო პოლიციის დეპარტამენტის მონიტორინგის სამმართველოს უფროსი ქრთამის აღების ფაქტზე დააკავეს (რუსთავი-2)


54კახეთის რამდენიმე სოფელში გლეხებს მოსავლის ასაღებად ტექნიკა არ ჰყოფნით (რუსთავი-2)


56კობი-სტეფანწმინდა-ლარსის გზის მონაკვეთზე მოძრაობა პარალიზებულია (რუსთავი-2)


56ხობის მუნიციპალიტეტის სოფელ ხამისკურში ყაჩაღობა მოხდა


57ხულოში სოციალურად დაუცველი კახაძეების ოჯახი  საჯარო მოხელემ მოატყუა („შაბათის კურიერი“)


58ხაშურში ურთიერთშელაპარაკების ნიადაგზე ერთი პირი მოკლეს (რუსთავი-2)


5925 წლის ზურაბ ბერიძის ცხედარი 5 დღის ძებნის შემდეგ იპოვეს (რუსთავი-2)


59ელტონ ჯონი საქართველოშია




აშშ-ს მიერ საკანონმდებლო დონეზე შემუშავებული ორპარტიული რეზოლუცია საქართველოს უფლებების უხეშად დამრღვევების მიმართ სანქციების მხარდაჭერას გულისხმობს („იმედი“)

სიუჟეტის მიხედვით, ბრიუსელში ნატოს სამიტის მოლოდინმა და  თბილისში ოთხოზორია-ტატუნაშვილის 33-კაციანი სიის დამტკიცებამ კრემლის საოკუპაციო ზრახვები გაააქტიურა. ცხინვალში ჯერ საპასუხო რეზოლუციაზე ალაპარაკდნენ, შემდეგ კი თრუსოს, კობის ქვაბულისა და დუშეთის მუნიციპალიტეტის სოფლებზე პრეტენზიები გამოთქვეს.  მიმდინარე კვირას რამდენიმე ადამიანის გატაცებაც მოხდა. პარალელურად აშშ-ს მიერ საკანონმდებლო დონეზე შემუშავდა ორპარტიული რეზოლუცია, რომელიც საქართველოს უფლებების უხეშად დამრღვევების მიმართ სანქციების მხარდაჭერას გულისხმობს.

ოთხოზორია-ტატუნაშვილის 33-კაციანი სიაში არიან: არჩილ ტატუნაშვილის მკვლელობაში ბრალდებულები, ოკუპირებული ახალგორის ე.წ პროკურორის თანაშემწე, დავით გურწიევი, ასევე, ალიკ ტაბოევი, გიგა ოთხოზორიას მკვლელობისთვის დაუსწრებლად გასამართლებული რაშიდ კანჯიოღლი, 12-კაციანი დაჯგუფების ორი წევრი, რომლებიც ქართველებს იტაცებდა. დადგენილების პროექტი მთავრობამ პირველ სხდომაზევე დაამტკიცა. 

მამუკა ბახტაძე: „ - სიაში ჯერჯერობით შეყვანილია 33 კაცი, რომელიც 1991 წლიდან დღემდე ოკუპირებულ ტერიტორიებზე საქართველოს მოქალაქეების მიმართ სხვადასხვა დანაშაული ჩაიდინეს. ჩვენ ძალისხმევას არ დავიშურებთ, რათა ოთხოზორია-ტატუნაშვილის სიას ჰქონდეს საერთაშორისო თანამეგობრობის სრული მხარდაჭერა და მის ამოქმედებას რეალური შედეგები მოყვეს.”
მათ, ვინც 33-კაციან სიაში მოხდა, სავარაუდოდ, ანგარიშებს გაუყინავენ, მათზე არც შენგენის ზონის ვიზები გაიცემა, მსჯავრდებულებზე კი არ არის გამორიცხული, ინტერპოლმა ძებნა წითელი ცირკულარით გამოაცხადოს.

ქეთევან ციხელაშვილი: „ - ამაში შედის, მათ შორის, ქონებრივი, ფინანსური, გადაადგილების შეზღუდვა საერთაშორისო თანამეგობრობის მხრიდან.“
სიამ ოპოზიციის კრიტიკა დაიმსახურა. მიზეზი ისაა, რომ მათ ამ ჩამონათვალში რამდენიმე გარდაცვლილი ადამიანი აღმოაჩინეს. სანქცირებულთა შორის საოკუპაციო რეჟიმის მაღალჩინოსნებიც არ მოხვდნენ. 

სალომე სამადაშვილი: „ - იქნება, თქვენ მასწავლოთ, როგორ უნდა ავუაროთ გვერდი იმ ფაქტს, რომ მთავრობის მიერ შედგენილ სიაში აღმოჩნდნენ დიდიხნის წინ გარდაცვლილი ადამიანები.“ 

რომან გოცირიძე: „ - სია უნდა იყოს უფრო ფართე და მათ შორის, ის პოლიტიკური პირები, ის მფარველები ამ დანაშაულებებისა, რომლებიც არ იქნა გამოძიებული, უნდა იქნას შეყვანილი.“
პრემიერის განცხადებით, სია გაიზრდება. 
მამუკა ბახტაძე: „ - ეს არის სია, რომელიც აუცილებლად გაფართოვდება. არამარტო უშუალო შემსრულებლები, არამედ ის ადაიმიანები, რომელთაც მათ ხელი დააფარეს, მოხვდებიან ამ სიაში“.

განმარტება გაკეთდა უმრავლესობასა და აღმასრულებელ ხელისუფლებაშიც.

არჩილ თალაკვაძე: „ - ოფიციალური ცნობები, მათ გარდაცვალებასთან დაკავშირებით, საქართველოს არ მიუღია, შესაბამისად, ჩვენი მხრიდან ცალმხრივად ჩათვლა იმისა, რომ ეს ადამიანები გარდაცვლილები არიან, იურიდიულად არ არის სწორი.“ 

გიორგი გახარია: „ - რომელიმე სია არის დახურული? ყველა სია, მოვლენების განვითარებიდან გამომდინარე, ხან ემატება, ხან შეიძლება, ვიღაც გამოაკლდეს.“  

სიის შემადგენლობის საერთაშორისო პარტნიორობისთვის გაცნობა საგარეო საქმეთა სამინისტროს დაევალა. 

დავით ზალკალიანი: „ - საგარეო საქმეთა სამინისტრო ინტენსიურად იმუშავებს ყველა პარტნიორ ქვეყანასთან, ყველა საერთაშორისო სტრუქტურასთან, რათა იმ პირების მიმართ, რომელთაც ჩადენილი აქვთ დანაშაული ოკუპირებულ ტერიტორიაზე, შემოღებული იქნას შემზღუდავი ზომები.“ 

დავით ზალკალიანის განცხადებით, ქართულმა მხარემ დიპკორპუსს დეტალურად განუმარტა ოთხოზორიას სიის შედგენის კრიტერიუმები („იმედი“)
დავით ზალკალიანმა „ქრონიკის“ 20 საათის გამოშვებაში ისაუბრა.

დავით ზალკალიანი: „ - ეს პარლამენტის რეზოლუცია და მთავრობის დადგენილება გვავალდებულებს საგარეო საქმეთა სამინისტროს, რომ ინფორმირება გავუკეთოთ საერთაშორისო თანამეგობრობას, ამ სიასთან დაკავშირებით და ასევე, იმ პირებთან დაკავშირებით, რომლებიც არიან შეყვანილი ამ სიაში ან რა კრიტერიუმებით იყო განსაზღვრული ამ პირების შეყვანა. ეს პროცესი ჩვენ უკვე დავიწყეთ, დავიწყეთ უფრო ადრე, ვიდრე ეს სია ოფიციალურად გამოქვეყნდებოდა, რადგანაც აუცილებელი იყო საერთაშორისო თანამეგობრობის შემზადება ამ პროცესისთვის და ჯერ კიდევ სიის გამოქვეყნებამდე უკვე იყო მიღებული ევროპარლამენტის რეზოლუცია… მას შემდეგ, რაც უკვე მთავრობის დადგენილება იყო მიღებული და გადაეგზავნა პარლამენტს და ეს სია გახდა საჯარო, ჩვენ მყისიერად გადავდგით ნაბიჯები, საგარეო საქმეთა სამინისტროში მოვიწვიეთ დიპლომატიური კორპუსი. ამ შემხვედრის მიზანი გახლათ მათი ინფორმირება, ამ სიასთან დაკავშირებით. ჩვენ დეტალურად განვუმარტეთ მათ, თუ რა იყო ის კრეტერიუმები, რის საფუძველზეც შედგა ეს სია... უკვე გარკვეული შედეგიც არის. აშშ-ს წარმომადგენლობით პალატაში იყო ინიცირებული საკანონმდებლო აქტი, რომელიც მართლაც უპრეცედენტოა და ისტორიული აქტია… ეს სია არ არის საბოლოო, შესაძლებელია, რომ პროცესში მოხდეს მისი შემცირება ან კიდევ უფრო გაფართოება, ამიტომ ნებისმიერი ასეთი პროცესი, როდესაც  სანქციებთან დაკავშირებით ხდება, მსოფლიო პრაქტიკის გამოცდილება სწორედ ამაზე მიუთითებს, რომ შესაძლოა, მუდმივად იცვლებოდეს, მცირდებოდეს ან გაიზარდოს, ამიტომ ეს არგუმენტები იყო მხოლოდ და მხოლოდ გარკვეული პოლიტიკური ქულების ჩასაწერადაა გამოყენებული… ეს სია სწორედ პრევენციას ემსახურება და არა ესკალაციას სიტუაციის, ამიტომ ამაზე ვსაუბრობთ ჩვენ ევროპელ პარტნიორებთან, რომ ამ მიმართულებით მოხდეს გააქტიურება... იწყება გერმანიაში ვიზიტი. ეს არის ძალიან მნიშვნელოვანი ვიზიტი, რადგან დროის თვალსაზრისით, შინაარსის თვალსაზრისით, გერმანია არის ჩვენი ძალიან სერიოზული პარტნიორი, ევროკავშირის ერთ-ერთი წამყვანი ქვეყანა, ჩვენი ძალიან მყარი მხარდამჭერი ევროინტეგრაციული პროცესების მიმართულებით. ჩვენ გვექნება საუბარი როგორც ორმხრივი ურთიერთობების საკითხებზე, ასევე გერმანიის მნიშვნელობაზე, მის როლსა და მხარდაჭერაზე ევროპული ინტეგრაციის მიმართულებით და ჩვენ ვისარგებლებთ შემთხვევით, რომ ეს იქნება ჩვენი პირველი კონტაქტი, ჩვენ გერმანელ პარტნიორებს გავაცნობ ხედვას, საქართველოს ახალი მთავრობის გეგმას, თუ როგორია ჩვენი გეგმები ქვეყნის შიგნით მიმდინარე პროცესებზე, ასევე, ევროპული და ევროატლანტიკური კურსის შეუქცევადობაზე. საქართველოს ახალმა პრემიერმა სამთავრობო გეგმაში, რომელიც წარადგინა პარლამენტის წინაშე, გამოყო ის ძირითადი პრიორიტეტები, რომელიც გახლავთ ევროპულ და ევროატლანტიკურ სტქრუტურებში ქვეყნის სრულფასოვანი ინტეგრაცია, ეკონომიკური რეფორმები, ქვეყნის განათლებაზე ორიენტაცია და ადამიანი, როგორც მთავარი ცენტრი ამ რეფორმების განხორციელების მიმართულებით. ამ გეგმებზეც გვექნება საუბარი და მომავალ მჭიდრო თანამშრომლობაზე  ევროპულ და ევროატლანტიკური ინტეგრაციის გზაზე.“

ხორავას ქუჩაზე მომხდარი მკვლელობის საქმეზე საგამოძიებო კომისიის სხდომა ორშაბათს განახლდება
30 ივნისის სხდომის შემდეგ კომისია მუშაობას ორშაბათს განაახლებს. ხორავას ქუჩის საქმეზე შექმნილ საგამოძიებო კომისიას ორი რეკომენდაცია აქვს. პირველი, ერთ-ერთი არასრულწლოვნის დაჭრის ფაქტზე გამოძიების, მეორე კი კონკრეტულ პირზე სისხლის სამართლებრივი დევნის დაწყებას გულისხმობს. ამ რეკომენდაციებს ეთანხმება ომბუდსმენიცა და მესამე სექტორიც, თუმცა სამართლებრივი საკითხების გათვალისწინებით. უმრავლესობაში მიაჩნიათ, რომ ამ საკითხზე კანონმდებლობასთან შესაბამისობის პრობლემები არსებობს.
სერგი კაპანაძე: „ - ჩვენ რაღაც ახალ ფაქტობრივ გარემოებებს კი არ ვეძებთ ამასთან დაკავშირებით, არამედ  ვეყრდნობით იმ მასალებსა და ჩვენებებს, რომელიც ჩვენს ხელთ არის და რომელიც პროკურატურასაც და შსს-საც ჰქონდა.“
მამუკა მდინარაძე: „ - მთავარი საკითხებია რამდენად შეუძლია რეგლამენტის მიხედვით კომისიას გასცეს რეკომენდაცია არა გამოძიების, არამედ სისხლის სამართლებრივი დევნის დაწყების შესახებ, ასევე აკმაყოფილებს თუ არა ის მტკიცებულებები, რაც დღემდე მოპოვებულია, საქმეშია, ჩვენ გამოვკვლიეთ, სისხლის  სამართლებრივი მტკიცების სტანდარტს.“ 

 საგამოძიებო კომისიამ რეკომენდაციები ომბუდსმენის აპარატისა და არასამთავრობო ორგანიზაციების წარმოადგენლებთან განიხილა. 

ეკატერინე ლონდარიძე: „ - აქ ძირითადად არის დასმული ის საკითხები, რომელიც გამოძიებას უკვე უნდა გაეკეთებინა და უკვე ის რეკომენდაციები, რაც არის გაცემული, დღეს რაც პროექტის სახით წარმოგვიდგინეს, შესრულებული უნდა ყოფილიყო და ამაზე მსჯელობა არ უნდა დაწყებული“. 

გიორგი ბურჯანაძე: „ - ფაქტობრივ გარემოებებთან დაკავშირებით, რომელიც ამ კონკრეტულ რეკომენდაციაშია საუბარი, ბუნებრივია, ჩვენც ანალოგიური მიგნებები გვქონდა და ბუნებრივია ფაქტობრივი თვალსაზრისით ამ ეჭვებსა და კითხვის ნიშნებს ჩვენც ვეთანხმებით“. 

სულხან სალაძე: „ - ბევრი პირი, ვინც შეიძლება აქ ფიგურირებდეს, ჯერ კიდევ კომისიას არ გამოუკითხავს, არ აუღია ახსნა-განმარტებები და ყველა ნიუანსი გასათვალისწინებელია ამ შემთხვევაში“. 

სალომე ზურაბიშვილი: „ - ჩვენ არასრუწლოვანთან არცერთხელ დაკითხვა არ გვქონია და ასეთ რეკომენდაციებს ვიძლევით, ცოტა  მთლად სერიოზულად არ გამოიყურება ფართო საზოგადოებისთვის.“
ელენე ხოშტარია: „ - დღესაც კი იმაზე ვსაუბრობთ, რომ ენჯეოებთან საუბრის შემდეგ ორშაბათს მივიღოთ ამაზე გადაწყვეტილება, ჩვენ გვინდა, რომ ყველას ჰქონდეს იმის  დრო, რომ საბოლოო ჯამში ეს გადაწყვეტილება მივიღოთ გააზრებულად“. 

ანრი ოხანაშვილი: „ - რამდენიმე არასამთავრობო ორგანიზაციის პოზიციაც გამოიკვეთა იმასთან დაკავშირებით, რომ საქმესთან დაკავშირებით რაიმე წინასწარი დასკვნების გაკეთება ნაჩქარევია თუკი არ არის გამოკითხული ყველა ის მნიშვენლოვანი ფიგურანტი, რომელიც საქმისთვის მნიშვნელოვანია.“ 

რეკომენდაციის პროექტის განხილვის გარდა, ორშაბათს გამოიკითხებიან გამომძიებელი ფიფია, დედექტივების სამმართველოს უფროსი, იოსებ სიგუა და თბილისის პოლიციის დეპარტამეტის უფროსი, შალვა ბედოიძე. მოუსმენენ ზვიად კუპრავასაც, რომლის დაბარებაზე კომისიის სხდომაზე იყო მცირე კამათი. 

მამუკა მდინარაძე: „ - არ ვფიქრობ, რომ კუპრავას დაკითხვა ამ ეტაპზე მიზანშეწონილია და მგონია, რომ პოლიტიკურ ჭრილში გადაყვანის ერთგვარი მცდელობა იქნება თუ ჩვენ ამას დღეს დავაკმაყოფილებთ“. 

გიგა ბოკერია: „ - პოლიტიზირება შეიძლება მოახდინოს კომიისიის რომელიმე წევრმა ან კომისიამ, რაც აქამდე არ მომხდარა და ეს ძალიან კარგია. ვერავინ ვერ მოახდენს  ჩვენი ნების საწინააღმდეგოდ პოლიტიზირებას ჩვენი საქმიანობის“. 

სალომე ზურაბიშვილი: „ - თქვენ, როგორც თავმჯდომარე, პასუხისმეგებლი ხართ და თუ  ნახეთ რომ გადახვევები იწყება პოლიტიკური, თქვენი პასუხისმგებლობის ქვეშ იყოს“. 

სერგი კაპანაძე: „ - პოლიტიზირება ვერცერთი აქ მოსული ახსნა-განმარტების მიმცემის მხრიდან ვერ მოხდება, იმიტომ რომ ჩვენ გვაქვს კონკრეტული მანდატი, კონკრეტული ამოცანა და უნდა მივდიოთ ამ მანდატს.“ 

დროებითი საგამოძიებო კომისიის სხდომა 2 ივლისს 11 საათზე დაიწყება. მანამდე კი მმართველი გუნდის წარმომადგნლები ამერიკელ ექსპერტს შეხვდებიან. 
დავით სარალიძის განზრახ მკვლელობის მცდელობისთვის მსჯავრდებული გ.ჯ.-ს მხარე სააპელაციო სასამართლოში ჩივის (საზოგადოებრივი მაუწყებელი)

ადვოკატმა ეკა მაჭარაშვილმა პირველი ინსტანციის ის გადაწყვეტილება გაასაჩივრა, რომლითაც მისი დაცვის ქვეშ მყოფს განზრახ მკვლელობის მცდელობის მუხლით გამოუტანეს გამამტყუნებელი განაჩენი.

ადვოკატი ამტკიცებს, რომ ეს იყო აუცილებელი მოგერიება და განზრახ მკვლელობის მცდელობის დამადასტურებელი არცერთი მტკიცებულება არ არსებობდა საქმეში. სასამართლომ გ.ჯ.- ს 9 წლით და 6 თვით თავისუფლების აღკვეთა შეუფარდა.

ეკა მაჭარაშვილი: „ - ეს იყო აუცილებელი მოგერიება და სწორედ ამას ვასაჩივრებთ. არ მინდა სიღრმისეულად შესვლა განხილვაში, რა გაიზიარა და რა არ გაიზიარა მოსამართლემ, თუმცა არც ერთი მტკიცებულებით არ დადასტურებულა, რომ ჩემი დაცვის ქვეშ მყოფმა ჩაიდინა განზრახ მკვლელობის მცდელობა, ეს იყო აუცილებელი მოგერიების ფარგლებს გადაცილება“.

ირაკლი ლექვინაძის განცხადებით, ეკონომიკის გააქტიურებაზე მეწარმეებისთვის დამატებული ღირებულების გადასახადის დაბრუნების მოქნილი მექანიზმის შემუშავებამ იქონია გავლენა („იმედი“)
ირაკლი ლექვინაძემ „ქრონიკის“ 20 საათის გამოშვებაში ისაუბრა საქართველოს ეკონომიკის 7,5%-ით ზრდის, ზრდის განმაპირობებელი და თანმდევი მოვლენების შესახებ.
ირაკლი ლექვინაძე: „ - ეს მონაცემები ძალიან კარგია, რაც დაფიქსირდა, როგორც სტატისტიკის მიერ და ეს არის ერთ-ერთი კარგი მაჩვენებელი რეგიონის ქვეყნებთან მიმართებაში, ეს ერთი და მეორე, მთლიანობაში შეფასება საერთაშორისო საფინანსო ინსტიტუტების, რაც მნიშვენლოვანწილად განაპირობებს იმ მოლოდინებს, რომელიც უჩნდებათ ინვესტორებს, რომლებიც ამა თუ იმ ქვეყნით არიან დაინტერესებულები. ..  მსხვილი ბიზნესის წილი არის საკმაოდ მაღალი და მცირე და საშუალო ბიზნესის წილი შედარებით დაბალია, ამიტომ ის რეფორმები, რომელიც დაანონსებულია და რასაც ჩვენ პერიოდულად ვაფასებთ და მე, როგორც ბიზნესომბუდსმენი ვთვლი, რომ განსაკუთრებით  მცირე ბიზნესისთვის რამდენიმე მათგანი ძალიან მნიშვნელოვანია, სწორედ უნდა უზრუნველყოს ამ სტრუქტურის შეცვლა. თუ ჩვენს ეკონომიკაში უფრო მაღალი წილით იქნება წარმოდგენილი შედარებით და გაიზრდება წილი მცირე და საშუალო ბიზნესით, ეს ნიშნავს, რომ კონრეტულ ადამიანებს, ფიზიკურ პირებს, მეწარმეებს, ასევე ამ მცირე საწარმოებში დასაქმებულებს, აქვთ უფრო მეტი შესაძლებლობა, რომ ეკონომიკური დოვლათი შექმნაში თუ ეკონომიკური ზრდის შექმნაში მიიღონ უფრო მეტი მონაწილეობა... მე შემიძლია ავხსნა აღნიშნული 7,5%-ის ზრდაში რა ფაქტორებს მივიჩნევ იმ გადასახედიდან მიშვნელოვნად... პირველი, მგონია, რომ ერთ-ერთი ყველაზე მნიშვენლოვანი, რამაც გავლენა იქონია ეკონომიკის გააქტიურებაზე, არის რამდენიმე თვის წინ შექმნილი მექანიზმი, რომელიც გულისხმობს მეწარმეებისთვის დამატებული ღირებულების გადასახადის დაბრუნების მოქნილი მექანიზმის შემუშავებას... აღნიშნული ცვლილების შედეგად, მათ შეძლეს ძალიან მოკლე დროში ფინანსური რესურსის უკან დაბრუნება. ეს არის ძალიან კარგი საშუალება ბიზნესისთვის, ფინანსური რესურსი გამოიყენოს საქმიანობის გაფართოებისთვის, ან უფრო მეტი  აქტივობისთვის. დაახლობით 220 მილიონ ლარზე მეტია ამ თანხის მოცულობა, რომელიც უკან დაბრუნდა ეკონომიკაში და წლის ბოლომდე დაახლოებით 500 მილიონ ლარამდე შეიძლება გახდეს ამის მოცულობა. ეს არის მნიშვენელოვანი რესურსი, რაც გავლენას ახდენს ეკონომიკურ ზრდაზე, მეორე, გააქტიურებული ტურიზმი. 
წლიდან წლამდე ტურიზმის მაჩვდენებელი იზრდება, შესაბამისად იზრდება ტურიზმიდან ეკონომიკაში შემოსული თანხმების მოცულობა, ამიტომ ბუნებრივია ესეც მნიშვნელოვანი გავლენის მომხდენია და დაახლოებით 20%-იანი ზრდა გვაქვს ჩვენ მიმდინარე პერიოდში, გასული წლის იგივე პერიოდთან შედარებით ტურიზმიდან მიღებული შემოსვალების ნაწილში. მესამე მნიშვნელოვანი ფაქტორი, ეს არის ის მიმართულება და შედეგები, რომელიც ჩვენ გვაქვს ღია ეკონომიკის შექმნის მიმართულებით, ჩვენ რეგიონში ვართ თითქმის ერთადერთი ქვეყანა, რომელსაც გააჩნია თავისუფალი ვაჭრობის ხელშეკრულებები, როგორც ევროკავშირთან, ასევე ჩინეთთან, დსთ-ს ქვეყნებთან, თურქეთთან. 
რამდენიმე დღის წინ ხელი მოეწერა [ხელშეკრულებას] ჰონკონგთან, გვაქვს დაანონსებული ამერიკის შეერთებულ შტატებთან და ინდოეთთან, ამის შედეგი მგონია ის, რომ ექსპორტი ქვეყნიდან გაზრდილია მიმდინარე პერიოდში საკმაოდ მაღალი მაჩვენებლით, დაახლოებით 50%-იანი მაჩვენებელია წინა წლის ანალოგიურ პერიოდთან შედარებით და ზოგადად ვაჭრობის მაჩვენებელი მაღალ დონეზეა. მეოთხე ფაქტორით, ეს არის ესტონური მოდელი, ე.წ. მოგების გადასახადის დაბრუნების, ანუ კონკრეტული კომპანია, თუ ის არ გაიტანს მოგებას და დატოვებს საკუთარ კომპანიაში და განახორციელებს სხვადასხვა პროექტების განვითარებაში, რეინვესტირებაში განახორციელებს, ასეთ შემთხვევაში მას არ უხდება აღნიშნული გადასახადის გადახდა, ამიტომ მგონია, რომ ესეც მნიშვნელოვანი რესურსი გახდა ბიზნესისთვის, რომ საბოლოო ჯამში, უფრო მეტი შესაძლებლობები გასჩენოდა… მგონია, რომ სოფლის მეურნეობაში მთავარი პრობლემაა დღემდე ის, რომ ვერ ქმნის იმ მოცულობის პროდუქტს, რა მოცულობის მხარდაჭერაც აქვს… ჩვენ ამ ნაწილში გვჭირდება უფრო მეტი ტექნოლოგია და უფრო მეტი განათლება, იმის მიუხედავად, რომ გვაქვს ჩვენ ძალიან ბევრი პროგრამა, რომელიც ამ კუთხით მხარდაჭერას ახორციელებს კონკრეტული ინიციატივების, მაინც მგონია, რომ უფრო მეტი განათლება, უფრო მეტი ცოდნა იმისათვის, რომ სოფლის მეურნეობის წარმოება გახდეს უფრო ბიზნესი და ეს არ გახდეს თავის რჩენის საშულება, სამწუხაროდ დღემდე ამ მოცემულობის ნაწილში ვართ ჩვენ დღეს, როდესაც  ამ გარდაქმნის პროცესს უნდა მივცეთ უფრო მეტი ბიძგი, რომ ადამიანებნა სოფლის მეურნეობას შეხედონ, როგორც ბიზნესს და არა როგორც საკუთარი მოხმარებისთვის შექმნილი პროდუქტების ერთობლიობას... მთლიანობაში ამ ინიციატივებმა საკანონმდებლო და სამართლებრივი სახე უნდა მიიღოს წლის ბოლომდე, მათ შორის რამდენიმე უნდა ვახსენო აუცილებლად, ეს არის ამნისტიის ნაწილი, რიგ ქართულ პროდუქციის წარმოებაზე დღგ-ს მოხსნის ნაწილი, ასევე მცირე და საშუალო ბიზნესის გადასახადის შემცირების ნაწილი და ადმინისტრირების გამარტივება, ასევე უზრუნველყოფის საშუალებების ნაწილში ფინანსური ხელმისაწვდომობის გაზრდაზე პროგრამები, რომელიც ძალაში უნდა შევიდეს, წლის ბოლომდე მთლიანობაში ამ პროგრამებმა უნდა მიიღონ საბოლოო სახე. მე მგონია, ეს შექმნის ბევრი  მცირე მეწარმისთვის მეტ შესაძლებლობას, რომ ჩართული იყოს ეკონომიკური აქტივობის პროცესში და წილს ბოლოდან, როდესაც მთლიანობაში ეს სივრცე იქნება შექმნილი, ძალიან ბევრ ადამიანს ექნება საშუალება, რომ ამ ახალი ინიციატივების შედეგით ისარგებლოს... იმედი მაქვს, რომ მთლიანობაში ბიზნესთან კონსულტაციების შედეგად ყველა ამ ინიციატივას მიეცემა ოპტიმალური სახე, რომელიც ყველასთვის იქნება გასაგები და ცხადი თუ რა უნდა გააკეთოს იმისთვის, რომ ამ დოვლათის შექმნაში იყოს წარმატებული“. 
ფერმერთა რეგისტრაცია აგვისტოდან დაიწყება  (საზოგადოებრივი მაუწყებელი)

აღნიშნული ინფორმაცია ფერმერთა სათათბიროს გაფართოებულ შეხვედრაზე გაჟღერდა, რომელსაც 100-ზე მეტი ადამიანი დაესწრო. განათლება, ინფრასტრუქტურა, ტექნოლოგიები,  ფინანსურ რესურსებზე ხელმისაწვდომობა, ეს იმ  პრობლემების ჩამონათვალია, რომელზეც დღეს ქართველი ფერემერები საუბრობენ. მათი თქმით, სოფლის მეურნეობის მიმარულებით ქვეყანაში კონკრეტული ნაბიჯებია გადასადგმელი, მათ შორის ქართული წარმოების მეტად ხელშეწყობის და იმპორტის ადგილობრივი ნაწარმით ჩანაცვლების კუთხით. 

ივანე იოსელიანი: „ - გამოწვევები, რა თქმა უნდა, არის ტექნოლოგიები, განათლება, ის კანონმდებლობა, რომელიც დღეს გვაქვს და რომელიც კიდევ იხვეწება და სამუშაო მაგ მიმართულებით ძლიან ბევრია.“ 

ბექა გონაშვილი: „ - მიუხედავად იმისა, რომ საქართველო ძალიან პატარა ქვეყანაა და ძალიან დიდი რაოდენობით არის იმპორტი  და მისი ჩანაცვლებისთვის აქტიური ნაბიჯები ქვეყანაში არ გადადგმულა.“
საქსტატის აღმასრულებელი დირექოტის მოადგილის მაია გუნცაძის ინფორმაციით, სოფლის მეურნეობის წილის მშპ-ში არც თუ ისე მაღალია,  8,2%.    

მაია გუნცაძე: „ - სოფლის მეურნეობაში დასაქმებულია მოსახლეობის ფაქტიურად ნახევარი, თუმცა მისი პროდუქტიულობა ჯერჯერობით არ არის ძალიან მაღალი, ორნიშნა ციფრი  ფაქტიურად არ გვაქვს.“
პროექტების მართვის სააგენტოში კი აცხადებენ, რომ ფერემერთა აღრიცხვის პროცესი აგვისტოდან დაიწყება და წლის ბოლომდე 100 ათასამდე პირის რეგისტრაცია მოხდება.  პროექტების მენეჯერის თქმით, პირველ ეტაპზე ბაზაში ის ფერმერები მოხვდებიან, რომლებმაც ერთხელ მაინც ისარგებელს სოფლის მეურნეობის სამინისტროს, რომელიმე პროგრამით. პროექტის განსახორციელებლად ბიუჯეტიდან  მლნ 300 ათასი ლარი გამოიყო.

დავით კიკნაძე: „ - პროექტისთვის განკუთვნილი ფერმერი ნიშნავს, რომ აქვს დარეგისტრირებული მიწის ნაკვეთი 0,25-დან ზემოთ და ამაზე აწარმოებს სასოფლო სამეურნეო საქმიანობას.  ყველა ის ფერმერი, რომელიც დარეგისტრირდება ჩვენს პროპგრამაში, ისარგებლებს ყველა შეღავათიან პროგრამაში, რომელსაც პროექტში ახორციელებს სოფლის მეურნეობის სამინისტრო.“
ნინო ზამბახიძე: „ - ჩვენს ქვეყანაში დეფინიცია ფერმერიც არ არსებობს. ამიტომ ჩვენ ვფიქრობთ, რომ ეს არის ძალიან წინ გადადგმული ნაბიჯი, ეს არის სწორედ ის, რასაც თანამედროვე სოფლის მეურნეობა ეფუძნება.  ჩვენ უნდა ვიცოდეთ, რომელი ფერმერი რას ააწარმოებს, რომ ასე ქაოტურად არ მოხდეს წარმოება, რომ კერძო სექტორსაც ჰქონდეს საშუალება, რომ თავისი ბიზნესი დაგეგმოს.“  

რუსეთ-საქართველოს საზღვრის დაღესტნის მონაკვეთზე უპილოტო საფრენი აპარატი გამოჩნდა (რუსთავი-2)
ოპოზიცია ახსნა-განმარტებას ხელისუფლებისგან მოითხოვს ქართველი მესაზღვრეების, კობა მაჭარაშვილის და გიორგი კერესელიძის გატაცების, ასევე  რუსეთ-საქართველოს საზღვრის დაღესტნის მონაკვეთზე უპილოტო საფრენი აპარატის გამოჩენასთან დაკავშირებით.
სერგო რატიანი: „ - რუსეთის მხრიდან ეს იყო მორიგი მტრული ნაბიჯი და აუცილებელია ძალიან მკაცრი რეაგირება ამაზე. წლების განმავლობაში ჩვენ ხელისუფლებისგან ვერ ვხედავთ შესაბამის რეაგირებას და ასევე, სასაზღვრო ზოლი არ არის სათანადოდ დაცული. ამჯერად მაინც ხელისუფლებამ ყველაფერი უნდა გააკეთოს იმისთვის, რომ იყოს მკაცრი რეაგირება და იყოს საერთაშორისო საზოგადოების ადეკვატური რეაქცია.“

უმრავლესობაში აცხადებენ, რომ გამოძიებას დაელოდებიან.
მამუკა მდინარაძე: „ - სამწუხაროდ ამასთან დაკავშირებით, კვლავ მიწევს შაბლონური ტექსტის გამოყენება, რომ უნდა დაველოდოთ გამოძიების შედეგებს. ჩვენ ვიცით, რომ ასეთ იქცევა ოკუპანტი ქვეყანა, ეს არის მოცემულობა და რეალობა, რომელიც სამწუხაროდ გვაქვს, თუმცა, ჩვენ ამას ვუპირისპირებთ ჩვენი საერთაშორისო პარტნიორების რეაქციებს, სადაც ჩვენ ვმუშაობთ წარმატებულად და ხშირ შემთხვევაში გამოგვდის კიდევაც, რომ ნაკლები მორალური და ფიზიკური დანაკარგებით აღმოვფხვრათ ხოლმე ასეთი საკითხები და გადავწყვიტოთ და კარგია რომ ეს ადამიანები დაუბრუნდნენ თავიანთ სახლებს, თუმცა, გამოძიების შედეგები გაცილებით მეტად პასუხს გაგვცემს“. 

27 ივნისს რუსეთ-საქართველოს საზღვრის დაღესტნის მონაკვეთიდან გატაცებული მესაზღვრის დედა გამორიცხავს შვილის მიერ პროფესიული შეცდომის დაშვებას (რუსთავი-2)
27 ივნისს რუსეთ-საქართველოს საზღვრის დაღესტნის მონაკვეთიდან რუსმა ოკუპანტებმა ქართველი მესაზღვრეები საგუშაგოდან გაიტაცეს.  გატაცებული მესაზღვრის, გიორგი კერესელიძე დედა ამბობს, რომ მომხდარის ზუსტი დეტალები არ იცის, მაგრამ იცის, რომ მისი შვილი გამოცდილი და კვალიფიციური მესაზღვრეა, რომელიც პროფესიულ შეცდომას არ დაუშვებდა და დაუდევრობის მიზეზით მის დაკავება გამორიცხავს.

გიორგი კერესელიძის დედა: „ - იმათ ეგონათ, რომ ამათი დარღვევა იყო, მაგრამ ხომ გაარკვიეს ყველაფერი და გამოგვიშვესო, გადაგვამოწმეს და გამოგვიშვესო. დანარჩენი, რისიც მეშინოდა, ან ფიზიკური ან სულიერი შეურაცხყოფა, არანაირად... ალბათ, ზღვარზე ისინიც ახლოს იყვნენ და ესენიც, რომ უკვე გაურკვევლობა მოხდა.”

რუსმა სამხედროებმა  არასრულწლოვანი გაიტაცეს
გატაცებული სოფელ ჭვრინისის მცხოვრები მე-12 კლასის მოსწავლეა. მომხდარის შესახებ უკვე ინფორმირებულია ევროკავშირის სადამკვრვებლო მისია. 
პეტრე ხარაზიშვილი: „ - ნახირში იყო და წაიყვანეს იქიდან, გაურკვეველია ზუსტად რომელი ადგილიდან წაიყვანეს და დარეკეს მერე და მოვიდა პოლიცია აქ და შეგვატყობინა პოლიციამ.“
მოლაპარაკებებში ჩართულია ქეთევან ციხელაშვილი. ის პირადად ესაუბრა სადამკვირვებლო მისიის ხელმძღვანელს საქართველოში. 

ქთევან ციხელაშვილი: „ - პირადად მეც ვესაუბრე საქართველოში სადამკვირვებლო მისიის ხელმძღვანელობას და ისინია ღიან ხაზზე იმისათვის, რომ ბავშვი იქნას  გათავისუფლებული დაუყოვნებლივ. ნებისმიერი ასეთი მოქმედება არის უკანონო, მით უფრო, როდესაც აკავებენ არასრულწლოვანს, ბავშვს. ჩენი მოთხოვნა გახლავთ ის, რომ  იმ ე.წ. მიზეზით თუ სააბით, რომ ახლა არის შაბათ-კვირა და ე.წ უკანონო პროცესებს ვერ გამართავენ, ეს არ გახდეს იმის მიხეხი რომ  შეყოვნდეს  ბავშვის გათავისუფლება. ახლა ყველა ძალისხმევა მობილიზებული გახლავთ. ცოტა ხანში იქნება გაქტიურებული ცხელი ხაზი.“  

სოფელ ჭვრინისში, შემთხვევის ადგილზე, ევროკავშირის სადამკვირვებლო მისიის  მონიტორებიც იმყოფებოდნენ. 

94 წლის გორა ღარიბაშვილი ცხინვალის იზოლატორიდან 29 ივნისს გაათავისუფლეს

რუსი ოკუპანტების მიერ 8-საათიანი ტყვეობიდან გათავისუფლებული 94 წლის მოხუცის ოჯახი დაკავების დეტალებზე არ საუბრობს. გორა ღარიბაშვილი საზღვრის უკანონოდ გადაკვეთის ბრალდებით დააკავეს რუსმა ოკუპანტებმა. ეს გორა ღარიბაშვილის დაკავების უკვე მეორე შემთხვევაა. შარშან 94 წლის მოხუცმა მთები გადაიარა, ღამე ტყეში გაათენა და მაინც მიაღწია ოკუპირებულ ქსნის ხეობას, სადაც დაიბადა და გაიზარდა. ამჯერად ის ოკუპანტებმა კასპის რაიონის სოფელ საკორინთლოდან აიყვანეს.

ლელა ჩოჩელი: „ - რომ შეხედეს პიროვნებას, ის არაფრის დამშავებელი არ იყო, არაფრის გამფუჭებელი და ხომ შეიძლებოდა, რომ ეფიქრათ, ამ ასაკში ტვინში შეიძლება რაღაც მოხდა. ახლაგორელია თვითონ წარმოშობით, ღარიბაშვილია, რა ვიცი, სისხლი უყიოდა და მიდიოდა თავის სამშობლოში“.    

რუსეთის სასარგებლოდ ჯაშუშობის ბრალდებით დაკავებული პეტრე დევრიშაძე საქართველოს სამხედრო ობიექტებს სხვადასხვა  პროდუქციით ამარაგებს - „შაბათის კურიერის“ სიუჟეტი

სიუჟეტის მიხედვით, პეტრე დევრიშაძის კომპანიამ ყველაზე დიდი შეკვეთები მას შემდეგ მიიღო, რაც თავდაცვის მინისტრი ლევან იზორია გახდა. პარლამენტის ნდობის ჯგუფში, რომელიც თავდაცვის სამინისტროს შესყიდვებს აკონტროლებს, ამბობენ, რომ ეს ძალიან საშიშია, რადგან საქართველოს ბიუჯეტიდან გამოყოფილი თანხა, შესაძლოა საქართველოს წინააღმდეგ იყოს გამოყენებული.
პეტრე დევრიშაძის კომპანიას "მარჯიო ელტედეს" მონაწილეობა მიღებული აქვს 164 ტენდერში. მინიმუმ ხუთი კომპანიაა დევრიშაძის კომპანიის კონკურენტი, მაგრამ გადაწყვეტილებები მაინც  დევრიშაძის კომპანიის სასარგებლოდ იყო მიღებული. თავდაცვის სამინისტროს 21 შესყიდვა აქვს განხორციელებული დევრიშაძის კომპანიისგან და საყურადღებოა, რომ ეს ხდება მას შემდეგ, რაც თავდაცვის მინისტრის პოსტზე ინიშნება ლევან იზორია. მეორე ადგილზეა  შსს-ს სასაზღვრო პოლიცია, რომელსაც 9 შესყიდვა აქვს მიღებული კომპანიისგან. დევრიშაძისაგან შეწყიდვებს ახორციელებს ასევე: თავდაცვის სამინისტროს დავით აღმაშენებლის სახელობის აკადემია, შსს-ს საგანგებო სიტუაციების მართვის სააგენტო, რომელსაც 2 შესყიდვის შესახებ აქვს კონტრაქტი გაფორმებული დევრიშაძის კომპანიასთან.
სახელმწიფო ბიუჯეტიდან ძალოვანი უწყებები რუსეთის სასარგებლოდ ჯაშუშობაში მსჯავრდებული ადამიანისაგან ყიდულობენ პროდუქციას. როდესაც სპეცოპერაცია "ენვერი" ჩატარდა და  ათობით ადამიანი დააკავეს ჯაშუშობის ბრალდებით, რამდენიმე მათგანმა ხელისუფლების შეცვლის შემდეგ განაცხადა, რომ ეს  გამოგონილი ბრალდება იყო და საკუთარი თავის რეაბილიტაცია სთხოვა პროკურატურას. მათ შორის დევრიშაძე არ ყოფილა. თავის დროზე ,როდესაც მისი დაკავება მოხდა, მან აღიარებითი ჩვენებაც კი გააკეთა, აღიარება "ენვერის" სპეცოპერაციის შესახებ გადაღებულ ფილმშიც კი მოხვდა. აღიარებაში მან განაცხადა, რომ ჯაშუშობა დაიწყო მხოლოდ იმის გამო, რომ მასზე, მის ბიზნესზე ზეწოლა ხორციელდებოდა. ეს 2010 წელს მოხდა.
ირაკლი აბესაძე, რომელიც ნდობის ჯგუფის წევრია, აცხადებს, რომ ძალიან სახიფათოა, როდესაც  თავდაცვის სამინისტრო აფორმებს კონტრაქტს და რუსეთის ჯაშუშობისთვის გასამართლებული პირისგან ყიდულობს სწორედ კომპიუტერულ ტექნოლოგიებს, რაც შესაძლებელია, რომ სრულიად თავისუფლად იქნეს გამოყენებული საქართველოს ინტერესების წინააღმდეგ.
ირაკლი აბესაძე: „ - ძალიან საგანგაშოა სახელმწიფი უსაფრთხოებისთვის სერიოზული პრობლემების შემქნ,ელია, როდესაც სახელმწიფო თავდაცვის სფეროში, სახელმწიფო უსაფრთხოების სფეროში მილიონობით ლარს ღებულობს და შესაბამის სამხედრო აღჭურვილობას სახელმწიფოს აწვდის ადამიანი, რომელიც თავის დროზე ბრალდებული და მსჯავრდებული იყო, რუსეთის სოპეცსამსახურებთან და დაზვარვის სამსახურთან თანამშრომლობაში.
თავად დევრიშაძე „კურიერთან“ კონტაქტზე  არ გამოვიდა. კონტაქტზე არ გამოვიდა არც დევრიშაძის ცოლი, რომელიც ოჯახის მფლობელობაში არსებული ერთ-ერთი კომპანიის "გლობალ თრეიდ გრუპის" დირექტორია. 
შსს-ს ანალიტიკური სამსახურის ყოფილი ხელმძღვანელი შოთა უტიაშვილი  დევრიშაძეზე აცხადებს, რომ  ის  გაცვლილი ჯაშუშია, ანუ მისი ჯაშუშობა აღიარებულია რუსული მხარის მიერაც.
შოთა უტუაშვილი: „ - ეს კაცი არის გაცვლილი ჯაშუში, ანუ იმ მხარემაც ამ გაცვლით  დაადასტურა მისი ჯაშუშობა. შესაბამისად ეს გაუგონარი ამბავია და ალბათ უნდა გახდეს ეს ძალიან სერიოზული გამოძიების თემა“.
2011 წელს პეტრე დევრიშაძე პატიმრობიდან საპროცესო გარიგებით გამოუშვეს. დევრიშაძის მთავარი კომპანია"მარჯიო ელტედე" აქტიურობას იწყებს 2014 წლიდან.
სტუდია „მონიტორის“ გამოძიებით ირკვევა, რომ რუსეთის ჯაშუშობისთვის მსჯავრდებულ ადამიანს დღეს შსს და თავდაცვის სამინისტროები მილიონობით ლარს ურიცხავენ. ქართველი ჯარისკაცები პეტრე დევრიშაძის ჩამოტანილი ეკიპირებით სარგებლობენ. ტენდერებში პეტრე დევრიშაძე ორი კომპანიით მონაწილობს" მარჯიო ელტედე" და "გლობალ ტრეიდ გრუპი" ერთი დევრიშაძეს ეკუთვნის, მეორე კი მის ცოლს, თუმცა იქაც დირექტორი ჯაშუშობის ბრალდებით გასამართლებული პირია. ჯამში ამ ორმა კომპანიამ სახელმწიფო ბიუჯეტიდან ბოლო წლების განმავლობაში 4 მილიონ ლარზე მეტი მიიღო.
თავდაცვის სამინისტრომ რუსეთის სასარგებლოდ მსჯავრდებული ადამიანისგან სანავიგაციო და მეტეოროლოგიური ხელსაწყოები 256 564 ლარად იყიდა. მისგან შეიძინა გასანათებელი მოწყობილობები სამხედროებისთვის 214 974 ლარად. ქართველი ჯარისკაცები ახლა დევრიშაძის კომპანიისგან ნაყიდი ზურგჩანთებით და კარვებით სარგებლობენ, მან მიყიდა თავდაცვის სამინისტროს მფრინავის უნიფორმებიც.
დევრიშაძის კომპანია უპირობო ლიდერი შესყიდვებში მას შემდეგ გახდა რაც მინისტრის პოსტი ლევან იზორიამ დაიკავა.
გიორგი მგელაძე: „ - ყველაზე მეტი ტენდერი აქვს 2016-18 წლებში და ემთხვევა თავდაცვის მინისტრად ლევან იზორიას მუშაობას, დაახლოებით 2-მილიონიანი ჯამში სახელმწიფო შეკვეთა აქვს ამ პერიოდში მიღებული. მეორე კომპანია არის 2017 წელს შექმნილი და დაახლოებით 350 000 მიღებული ამ ახალ კომპანიას სახელმწიფოსგან“.
პეტრე დევრიშაძის საქმეს პროკურორი ზვიად ფხაკაძე იძიებდა, დღემდე ის პროკურატურის გახმაურებული საქმეების გამომძიებელია.

ზვიად ფხაკაძე: „ - უზენაესმა სასამართლომ განაცხადა, რომ საქმეში არ იყო შეცდომები და ბრალდებულებზე ბრალად წარდგენილი ქმედება დადასტურდა“.
სტუდია მონიტორის გამომძიებელმა ჟურნალისტმა გიორგი მგელაძემ დევრიშაძესთან გასაუბრება შეძლო, მგელაძეს დევრიშაძე მის ჯაშუშობასთან დაკავშირებულ კითხვებზე არ უპასუხა.
გიორგი მგელაძე: „ - დევრიშაძესთან ჩემი კითხვების ერთი ნაწილი ეხებოდა -  მოხდა თუ არა მისი აგენტობის გაქარწყლება სამართლებლივად, რაზეც არ მიპასუხა, მითხრა, რომ დამერეკა კონტრადაზვევაში და ის გამცემდა ამაზე პასუხს, მაგრამ მე ვრეკავდი პროკურატურაში სამი დღის განმავლობაში და ვცდილობდი მიმეღო პასუხი -  ითვლება თუ არა დევრიშაძე ისევ რუსეთის სპეცსამსახურის აგენტობისთვის გასამართლებულად თუ არ ითვლება და მოხდა მისი რეაბილიტირება. სამი დღის განმავლობაში მე ვეძებდი ყველა საჯარო წყაროს, ვნახე ათეულობით ვიოდეო და ალბათ ათეულობით სტატია და ვერსად ვნახე ის, რომ პეტრე დევრიშაძეს საჯაროდ ქონდეს უარყოფილი მის მიერ გრუს აგენტობა, ასეთი ვერსად ვერ ვნახე.“
ინტერვიუზე უარი განაცხადა ლევან იზორიამ. მინისტრმა  პრეს-მდივნის საშუალებით განაცხადა, რომ კანონი არ დაურღვევია.
სიუჟეტის მიხედვით, თავდაცვის სამინისტრო სპეცოპერაცია „ენვერის“ დროს დაკავებულ პეტრე დევრიშაძისგან მხოლოდ სამხედრო ეკიპირებას არ ყიდულობს, მისივე კომპანიის მიწოდებულია კომპიუტერული ტექნიკა. საქმის მასალებით, რომელიც პროკურატურამ 2011 წელს მოიპოვა ირკვევა, რომ სპეცოპერაცია ენვერის ფარგლებში დაკავებული პირები საქართველოს შესახებ ინფორმაციას რუსულ სპეცსამსახურებს დაშიფრული კომპიუტერული პროგრამების საშუალებით გადაცემდნენ. კითხვა, არის თუ არა დაცული ის კომპიუტერული ტექნიკა და ნაწილები, რომელსაც საქართველოს თავდაცვის სამინისტრო რუსეთის სასარგებლოდ ჯაშუშობაში ბრალდებული დევრიშაძისგან ყიდულობს, ლევან იზორიამ უპასუხოდ დატოვა.
იყო შემთხვევები, როდესაც სპეცოპერაცია „ენვერის“ მონაწილეები მოსკოვს ქართველი სამხედროების გადაადგილების კოორდინატებს სიმღერის აუდიოფაილში უტვირთავდნენ და ისე გადასცემდნენ, ამის დეშიფრაცია კი ერთ-ერთი რთული პროცესი იყო. 
პეტრე დევრიშაძის ჯაშუშობის ისტორია 2010 წელს მისი დაკავებიდან არ დაწყებულა. ასლან აბაშიძის მთავრობის შსს მინისტრის მოადგილე დავით ბაკურიძე ამტკიცებს, რომ თავის დროზე დევრიშაძე ასლან აბაშიძის აგენტი იყო და მას რეგიონის ლიდერი ცენტრალური ხელისუფლების წინააღმდეგ იყენებდა.
დავით ბაკურიძე: „ - ის მუშაობდა 2004 წლამდე სანამ მე დავტოვებდი აჭარას, სი იყო პროფესიონალი აგენტი, ჩემი პირადი აგენტი“.
თავდაცვის სამინისტრო ერთადერთი არ არის, ვინც პეტრე დევრიშაძის კომპანიას სახელმწიფო დაკვეთებს აძლევს. სიაში შსს-ც არის. გიორგი გახარიას უწყებამ მისი მინისტრობის დროს ვიდეორეგისტრატორები, სკუტერები და ნავები შეისყიდა სულ 173 000 ლარად.
ოპოზიციის მტკიცებით, ბიძინა ივანიშვილთან დაკავშირებული კომპანიები ბიუჯეტიდან მილიონობით ლარს იღებენ („შაბათის კურიერი“)
სიუჟეტის მიხედვით, „ ბიძინა ივანიშვილთან დაკავშირებული კომპანიები ბიუჯეტიდან მილიონობით ლარს იღებენ არაფრის კეთებაში. ენმ-მ გაშიფრა, როგორ აძლევს ფულს ხელისუფლება პარტია ქართული ოცნების თავმჯდომარესთან დაახლოებულ კომპანიებს. საქმე ასეა: მთავრობა ინფრასტრუქტურული პროექტების გასაკონტროლებლად, ანუ, მაგ., იმის შესამოწმებლად, როგორ შენდება გზა, ქირაობს კომპანიას, კომპანია ამოწმებს და წერს დასკვნას, მაგრამ ამ დასკვნას ძალა არ აქვს. შესაბამისად, გამოდის, რომ ფული ვიღაცის ჯიბეში დაუმსახურებლად მიდის. ვის ჯიბეში, ეს ქართულ ოცნებასთან, ქართუ ბანკთან და ბიძინა ივანიშვილთან დაკავშირებული კომპანიებია. ჯამში მათ უკვე 41 მლნ ლარი აქვთ მიღებული, ფულის ნაწილს კი ისინი უკვე შემოწირულობის სახით, ქართულ ოცნებას ურიცხავენ. ასე ბრუნავს წრეზე, ჯიბიდან ჯიბეში ხალხის ფული. ოპოზიცია კი დიდ გარიგებაზე ლაპარაკობს და ამტკიცებს, რომ ეს სქემა ერთია, თორემ საკუთარი მეგობრების და პარტნიორების დაფინანსების საშუალებები ოცნებას კიდევ ძალიან ბევრი აქვს.“
ირაკლი ნადირაძე: „ - 41 მლნ ლარი კორუფციული გზებით მიედინება ქართულ ოცნებასთან და მასთან დაკავშირებულ პირებთან და მაღალჩინოსნებთან.“
41 მლნ ლარის ხარჯვაში ოპოზიცია ინფრასტრუქტურის სამინისტროს ადანაშაულებს. ამ თანხას სახელმწიფო 5 კერძო კომპანიას საქართველოს სხვადასხვა რეგიონებში მიმდინარე ინფრასტრუქტურული პროექტების ზედამხედველობისთვის უხდის. ენმ-ში ოფიციალურ დოკუმენტაციას ასაჯაროებენ და ამტკიცებენ, რომ ეს საზედამხედველო კომპანიები ხელისუფლებამ პოლიტიკური ნიშნით შეარჩია და მათი უმრავლესობა პარტია ქართული ოცნებისა და ბიძინა ივანიშვილის სახელს უკავშირდება.

ირაკლი ნადირაძე: „ - ამ კომპანიებს ევალებათ სამუშაოები ზედამხედველობა, თუმცა არანაირი იურიდიული სტატუსი მათ დასკვნას, გარდა სარეკომენდაციო ხასიათისა, არ გააჩნია. ეს არის 5 კომპანია: შპს თი აი ეი ჯი აუდიტესკორტი, შპს ოპტიმალ გრუპ პლუსი, შპს მშენექსპერტი, შპს ქრიზოლითი, შპს საინჟინრო მონიტორინგი, რომელთა დამფუძნებლები, თავის მხრივ, არიან ყოფილი გამგებლები, ატუს ყოფილი თანამშრომლები და ქართუ ჯგუფის ყოფილი თანამშრომლები, არიან ქართული ოცნების შემომწირველები, რაც კიდევ უფრო ამყარებს ჩვენს ეჭვს, რომ ეს არის კორუფციის ახალი მეთოდი და მოდელი, რომელიც ოცნებამ და მისმა მაღალჩინოსნებმა შეიმუშავეს.“
5-დან 1 კომპანია, რომელსაც ბიუჯეტიდან 5 მლნ ლარს უხდიან, „ქრიზოლითია“, ამ კომპანიის სახელს ენმ პირდაპირ ბიძინა ივანიშვილს უკავშირებს და აცხადებს, რომ კომპანიის თანამშრომლების ძირითადი ნაწილი სწორედ ივანიშვილის კომპანიების „ატუსა“ და „ქართუ ჯგუფის“ ყოფილი თანამშრომელია. ისინი წლებია, პარტია ქართული ოცნების მსხვილი შემომწირველებიც არიან.

სამეგრელო-ზემო სვანეთის პროექტებს ზედამხედველობს და ბიუჯეტიდან 8მლნ ლარს იღებს კომპანია „აუდიტესკორტიც“. ოფიციალური დოკუმენტაციის მიხედვით, ეს კომპანია წარმატებით თანამშრომლობს უშუალოდ პარტია ქართულ ოცნებასთანაც და პოლიტიკური პარტიის აუდიტს აკეთებს. კიდევ ერთი მიზეზი, რის გამოც ოპოზიცია სახელმწიფოს მიერ აუდიტესკორტთან დადებულ ხელშეკრულებას აპროტესტებს, მისი ერთ-ერთი დამფუძნებლის ბიოგრაფიაა. მინდია ტაბაღუა სამსახურეობრივი საქმიანობის გამო თაღლითობისთვის ბრალდებულია. 2013 წელს არასწორად შეფასებული სახელმწიფო ქონების გამო ის მარნეულის საკრებულის თავმჯდომარესთან ერთად დააკავეს.

ბრალდებული მინდია ტაბაღუა აცხადებს, რომ თაღლითი არ არის და ამას სასამართლოში დაამტკიცებს. ენმ-ს წევრების ბრალდებებზე საპასუხოდ კი ამბობს, რომ სახელმწიფოსთან კვლავ თანამშრომლობის გამო პრობლემას ვერ ხედავს. ოპოზიციურ პარტიას ახსენებს, რომ მისი კომპანია წინა ხელისუფლების აქტიური პარტნიორიც იყო.

მინდია ტაბაღუა: „ - მე მედავებიან ჯგუფურ თაღლითობას, რომ სახელმწიფოს მივაყენე მილიონის ზარალი.სანამ არ გავმართლდები, არ გავჩერდები, რადგან მართალი ვარ. არანაირი შეხება არასოდეს, ჩვენ ვართ მშრომელი, ნიჭიერი და კეთილსინდისიერი ადამიანები და პოლიტიკა და ხელისუფლება შეიცვლება, მაგრამ ჩვენ ვიმუშავებთ და ვიქნებით. ჩემს სიმართლეს მე ყოველთვის დავამტკიცებ აუცილებლად. ჩვენი პოზიცია პიროვნული გვაქვს, პოლიტიკურ მიმდინარეობებთან დაკავშირებით და პროცესებთან დაკავშირებით, მარა ეს არანაირდ არ ასახულა და არავითარ კავშირში არ არის კომპანიის საქმიანობასთან“.

თემურ ჯიქია: „ - თუ ლაპარაკობთ დღეს იმაზე, რომ ჩვენ გვინდა, სამშენებლო ბიზნესში მივიღოთ მაღალი ხარისხი, გვინდა, ევროპულ სტანდარტებს მივუახლოვდეთ, აუცილებელი პირობაა, რომ ევროპულ სტანდარტებს მივუახლოვდეთ ჩვენი შრომით და საქმიანობით.“
საზედამხედველო პროცესში კერძო კომპანიების ჩართულობის აუცილებლობაზე საუბრობს ქრიზოლითის ხელმძღვანელობაც. აქ ამბობენ, რომ ბიუჯეტიდან მილიონებს მათ ტყუილად არ უხდიან და რომ სახელმწიფო პროექტების ხარისხსა და დეტალურ მონიტორინგზე პასუხისმგებლები, რისი რესურსიც ადგილობრი ხელისუფლებას არ გააჩნია, სწორედ ისინი არიან. ივანიშვილის, ქართუ ჯგუფისა და ატუს სპეციალისტების მათ გუნდში ყოფნა კი მხოლოდ პლუსია.

მურად ახვლედიანი: „ - ჩემთვის ძალიან მარტივია, ტენდერში მივიღეთ მონაწილეობა და გავიმარჯვეთ. პარტიული კავშირი მე არანაირი არ გამაჩნია ატუსთან და ა.შ. თანამშრომლებს დანაშაულად თუ თვლით, მე მგონი, მათ მადლობა უნდა უთხრათ, ძალიან ბევრი კარგი საქმე აქვთ გაკეთებული“.

ენმ აუდიტის სამსახურს მოუწოდებს ამ კომპანიების საქმიანობითა და სახელმწიფოსთან გაფორმებული ხელშეკრულებებით დაინტერესდეს. პარტიაში ფიქრობენ, რომ რეგიონალური პროექტების ზედამხედველობის ვალდებულება ადგილობრივ ხელისუფლებებს ისედაც აქვთ და დღეს ქართულ ოცნებასთან დახლოებული კომპანიების გამო ფუნქციების დუბლირება ხდება. ოპოზიციის შენიშვნებს არ იღებს ბრალდებების მთავარი ადრესატი.

ლევან ხაბეიშვილი: „ - სქემა მივიღეთ, საიდანაც მილიარდელი ივანიშვილი უკვე საკუთარ პარტიას და საკუთარი კომპანიის თანამშრომლებს არა მისი ბიზნესიდან, არამედ ჩემი, თქვენი და მოსახლეობის თანხებიდან აფინანსებს. საქმე გვაქვს სერიოზულ პოლიტიკურ კორუფციასთან და არამარტო. მას შემდეგ, რაც ჩვენ ამ მასალას თავიდან ბოლომდე დავამუშავებთ, აუცილებლად მივმართავთ აუდიტის სამსახურს“.

მაია ცქიტიშვილი: „ - რაც შეეხება დუბლირებას, ამ შემთხვევაში ნაწილობრივ ეს შეიძლება ჩაითვალოს ასეთი სახით, თუმცა, როდესაც ჩვენ ვსაუბრობთ ხარისხზე ამ საზედამხედველო სამუშაოების, როგორც საპროექტო სამუშაოების ნაწილში, ასევე, საზედამხედველო სამუშაოების ნაწილში, აქ დუბლირებას არ აქვს ადგილი, რადგან ესაა კომპანიები, რომლებასაც ამის მეტი ცოდნა და გამოცდილება აქვს.“
 ოპოზიციური პარტია გეგმავს, უახლოეს დღეებში აუდიტის სამსახურს განცხადებით მიმართოს და მათ მიერ შეგროვებული ინფორმაციისა და დოკუმენტაციის შესწავლა მოითხოვოს.
მედეა ვასაძე ამტკიცებს, რომ პირმა, რომელიც ირაკლი ჭეიშვილის მანქანით გაადგილდებოდა, თურქეთიდან სუბოქსინი შემოიტანა („შაბათის კურიერი“) 
აჭარის უმაღლესი საბჭოს წევრს ოპოზიცია ბრალს სდებს, რომ აჭარის მთავრობის მანქანა მეგობარს ნარკოტიკების გადმოსატანად გამოაყენებინა. მედეა ვასაძე, რომელიც თავადაც ოცნების წევრი იყო, ამტკიცებს, რომ პირმა, რომელიც ირაკლი ჭეიშვილის მანქანით გაადგილდებოდა, თურქეთიდან სუბოქსინი შემოიტანა. დეპუტატ ჭეიშვილის მეგობარი, კახა კიკვაძე პოლიციამ დააკავა და მას სასამართლომ 4 წლით  თავისუფლების აღკვეთა მიუსაჯა, პირობითი სასჯელი. ვასაძეს აქვს დოკუმენტები, საიდანაც ირკვევა, რომ საქართველო-თურქეთის საზღვარი ირაკლი ჭეიშვილმა და ახლა უკვე ბრალდებულმა, კახა კიკვაძემ, ერთწუთიანი ინტერვალით გადმოკვეთეს. ჭეიშვილი ბრალდებებს უარყოფს და ამბობს, რომ ვასაძემ ეს ისტორია მისი შავი პიარისათვის გამოიგონა. დეპუტატი ადასტირებს, რომ თურქეთში იყო და საზღვარი კიკვაძის პარალელურად გადმოკვევთა, თუმცა ბრალდებას კატეგორიულად უარყოფს.

მედეა ვასაძე: „ - ამ ადამიანმა, აქტივისტმა საზღვარი გადმოლახა შემოწმებით ნარკოტიკის გარეშე, მაგრამ მას ნარკოტიკი აღმოაჩნდა მას შემდეგ, რაც დატოვა ირაკლი ჭეიშვილზე განპირობებული ავტომანქანა. რომელშიც ასევე იმყოფებოდა ირაკლი ჭეიშვილი.“
იმის დამტკიცებას, რომ აჭარის უმაღლესი საბჭოს დეპუტატის მანქანა თურქეთიდან საქართველოში ნარკოტიკი გადმოიტანეს, მედეა ვასაძე შინაგან საქმეთა სამინისტროდან გამოთხოვილი დოკუმენტებით ცდილობს. ვასაძე ამტკიცებს, რომ ნარკოტიკი ირაკლი ჭეიშვილის მეგობარმა, კახა კიკვაძემ აჭარის მთავრობის კუთვნილი მანქანით გადმოიტანა, რომელიც ირაკლი ჭეიშვილზე იყო განპიროვნებული. დოკუმენტებით ირკვევა, რომ 2013 წლის 20 სექტემბერს სარფის სასაზღვრო გამშვები პუნქტი ჭეიშვილმა და კიკვაძემ თითქმის ერთდოულად, ერთ წუთიანი ინტერვალით ფეხით გადმოკვეთეს, 17 წუთის შემდეგ კი საზღვარზე ჭეიშვილის სამსახურეობრივი ავტომობილი გადმოვიდა. საზღვრის კვეთის მომენტში კახა კიკვაძეს ნარკოტიკი არ ჰქონია, ამას ადასტურებს შემოწმების ოქმი, სარფის საბაჟოდან, თუმცა საქართველოს ტერიტორიაზე გადმოსვლიდან მალევე კიკვაძე სამართალდამცველებმა დააკვეს და ჩხრეკის დროს ნარკოტიკი აღმოუჩინეს. ჩნდება კითხვა - საიდან მოხვდა ნარკოტიკი კიკვაძესთან. მედეა ვასაძის ვერსიით, ქართული ოცნების წევრმა, ირაკლი ჭეიშილმა საზღვარი მეგობართან ერთად გადმოკვეთა, დამოუკიდებლად გადმოატარეს მანქანა, სადაც პრეპარატი სუბოქსინი ინახებოდა. სარფში ორივე უკვე სახელმწიფო მანქანაში ჩაჯდა და სავარაუდოდ ამ დროს აიღო  მანქანაში დამალული ნარკოკიკი კახა კიკვაძემ.

მედეა ვასაძე: „ - ისინი გვერდიგვერდ გადმოდიან ფეხით სარფის საზღვარს, ხოლო ავტომანქანა გადმოდის ავტომანქანებისათცვის განკუთვნილი ხაზით და სარფში სამივე ავტომანქანა მძღოლითურთ ის აქტივისტი და ირაკლი ჭეიშვილი, სარფში უკვე შემოსულ ავტომანქანში სხდებიან, რის შემდეგაც ისინი გადაადგილდებიან ქალაქის მიმართულებით და ამ ავტომანქანიდან გადმოსულ იმ აქტივისტებს აკავებს სპეციალური ოპერატიული სამსახური, რის შემდეგაც ფიქსირდება, რომ მას გააჩნია ორი სახის ნარკოტიკული საშალება. კახა კიკვაძეს, რომ ნარკოტიკი ნამდვილად ჰქონდა, ამას სასმართლოს მიერ მიღებული გადაწყვეტილებაც ადასტურებს, მას 4 წლიანი პირობითი პატიმრობა მიუსაჯეს. აჭარის უმაღლესი საბჭოს ფრაქცია "ქართული ოცნების" ლიდერის, ირაკლი ჭეიშვილის წინააღმდეგ კი არანაირი სამართლებრივი პროცედურები არ გატარებულა. ჭეიშვილი ამტკიცებს, რომ მედია ვასაძე ბინძური მეთოდებით ებრძვის და ნარკოტიკების დოზა, რომელიც მის მეგობარს აღმოუჩინეს, მინიმალური იყო.“
ირაკლი ჭეიშვილი: „ - რა ნარკოტიკი იყო გადმოსატანი ნახეთ დაკავების ოქმში, რა რაოდენობის ნარკოტიკი ჰქონდათ, 5 საათში გამოუშვეს, რათ უნდოდა მაგას მანქანა და ესკორტი“.
მედია ვასაძე კი ეჭვობს, რომ სახელმწიფო მანქანის ჩხრეკა სამართალდამცველებმა არ გარისკეს და თუ ავტომობილს შეამოწმებდნენ, იქ გაცილებით მეტ ნარკოტიკს იპოვიდნენ.

მედეა ვასაძე: „ - მანქანაში იდო გაცილებით მეტი ნარკოტიკი, გადმოიტანა ის, რაც მას იმ დროისთვის სჭირდებოდა“.

პირველი განცხადება, რომ აჭარის მთავრობის კუთვნილი მანქანით ნარკოტიკი გადმოიტანეს, ვასაძემ 2015 წელს გააკეთა, ჭეიშვილმა მას ამის გამო სასამართლოში უჩვლა. ნარკოტიკების საქმის ახალი მასალები ვასაძის ხელში მას შემდეგ აღმოჩნდა, რაც სასასმართლომ დოკუმენტები შინაგან საქმეთა სამინისტროდან გამოითხოვა, ახლა ერთი და იგივე მასალით ორივე მხარე სხვადასხვას ამტკიცებს, დეპუტატი ირაკლი ჭეიშვილი ამბობს, რომ მას ალიბი აქვს, რადგან საზღვრის კვეთის მომენტში მანქაანში არ იმყოფებოდა.

ირაკლი ჭეიშვილი: „ - ეს არის შსს-ს მიერ გამოთხოვილი ჩემი საზღვრის კვეთა. წაიკითხეთ 20 სექტემბერი, 2013. 01:10 წუთზე, ავტომობილი გადმოვიდა 17 წუთის დაგვიანების შემდეგ, ქალბატონო მედია ეს არის საბუთი შინაგან საქმეთა სამინისტროს მიერ გამოთხოვილი. მე მას ბოდიშს მოვუხდი, მაგრამ ეგ არის მთელი უბედურებაო, რომ ის იჯდა იქო და ეს საბუთი არ არსებობსო და აი, საბუთი. ზუსტად აქამდე ვაშვებინე ყველა სიტყვაში შეცდომები მე მაგას, რომ თავი რომ ჰგონია წარმატებული და დიდი გამოჩენილი პოლიტიკოსი, ესე აწვდის 6 წლის განმავლობაში ასეთ სწორ ინფორმაციას.“
მურმან დუმბაძე, რომელიც ნარკოტიკების სკანდალის მომენტში, ქართული ოცნების ერთ-ერთი ლიდერი იყო ამტკიცებს, რომ ირალი ჭეიშვილის მანქანით სუბოქსინის გადმოტანის ამბავი იცოდნენ სამართალდამცველებმაც და ჭეიშვილს უბრალოდ ხელი დააფარეს, თუმცა ოცნების წევრებს, თავად, შინაგან საქმეთა სამინისტროს თანამშრომლებმა უთხრეს, რომ ასეთი რამ ნამდვილად მოხდა.

მურმან დუმბაძე: „ - ზარი შემოვიდა, შინაგან საქმეთა სამინისტროს ერთ-ერთი განყოფილებიდან, ბუნებრივია, პატარა ქვეყანაა და ურთიერთნაცნობობა მუშაობს აქ და შემდეგ როცა შევხვდით მე და ქალბატონი მედეა, მოგვაწოდეს ინფორმაცია, რომ რამდენიმე საათის წინ სახელმწიფო მანქანაში მჯდომი ჭეიშვილი და მისი მეგობარი აიყვანეს, სადაც აღმოჩნდა ნარკოტიკი, ერთ-ერთს აღმოუჩნდა, შემდეგ ეს ინფორმაცია გადავამოწმეთ ჩვენ იქვე საბაჟო კვეთის მიმართულებით და იქაც დაადასტურეს, რომ მართლია და მართლაც ამ რომა ადმიანმა რამდენიმე საათის წინ ერთად გადმოკვეთა საზღვარი“.

აჭარის მთავრობის მანქანით ნარკოტიკების გადმოტანის ამბავი, მაშინ ქართული ოცნების პოლიტსაბჭოს შეხვედრაზეც გაარჩიეს, მედეა ვასაძემ იფნორმაცია ბიძინა ივანიშვილამდე მიიტანა, ივანიშვილი დაპირდა, რომ საქმეს ბოლომდე შეისწავლიდა, თუმცა რა მოხდა ამის შემდეგ ვასაძემ აღარ იცის, ის ქარტული ოცნებიდან წამოვიდა, ირაკლი ჭეიშვილი კი ჯერ საკრებულოს თავმჯდომარედ შემდეგ უმაღლესი საბჭოს ფრაქცია ქართული ოცნების ლიდერად დაინიშა.

მედეა ვასაძე: „- ბიძინა ივანიშვილს პირად საუბრებში ვუთხარი ეგ და ამ სხდომას ესწრებოდა პოლიტსაბჭოს სხდომას უძღვებოდა ბარტონი ღარიბაშვილი... შესასწავლია და აუცილებლად შევისწავლითო“.

მურმან დუმბაძე: „ - ის პირდაპირ გვეუბნებოდა, რომ თქვენ ნუ შეეხებით ჩემს დანიშნულ ადამიანს, ეს არის მისი პირდაპირი მითითება და მისი პირდაპირი მოთხოვნაც, შემდეგ ეს ადამიანები დაწინაურდნენ, საკრებულოს თავამჯდომარე გახდა ეს უდიპლომო ბავშვი, რომელსაც ბუნებრივი ავერ ერგებოდა ეს თანამდებობა, ბათუმი მსხვილი და სხვა ინტელექტის ქალაქია, ეს არის ბიძინა ივანიშვილის სტილი“.

პირველი სასამართლო სხდომა, სადაც ირაკლი ჭეიშვილი მედეა ბასაძესა და მურმან დუმბაძეს უჩივის და ბოდიშის მოხდას სთხოვს ცოტა ხნის წინ ჩატარდა, გადაწყვეტილებას მოსამართლე სავარაუდოდ მომავალ სხდომაზე გამოაცხადებს, იმ შემთხვევაში თუ თემიდან ბოდიშის მოხდის საფუძველი ვერ დაინახა, სამართალდამცველებს მმართველი გუნდის ყოფილი წევრების ინფორმაციის გადამოწმება მოუწევთ.

აბიტურიენტები ეროვნული გამოცდების განრიგში შეტანილ ცვლილებებს აპროტესტებენ (რუსთავი-2)

რეკორდული სიცხის და გაგრილების სისტემის არარსებობის გამო, ეროვნული გამოცდების ცენტრმა წინასწარ გაწერილი ცხრილი გამოცდების დაწყებამდე სამი დღით ადრე შეცვალა. აბიტურიენტები ამბობენ, რომ ცვლილებამ შესაძლოა, დაბნეულობა გამოიწვიოს და გამოცდების ჩაბარება ვეღარ შეძლონ. უკმაყოფილო  აბიტურიენტები წუხან იმის გამო, რომ ქართულისა და ზოგადი უნარების გამოცდებს შორის შუალედი უმცირდებათ და ვეღარ ახერხებენ უკეთ მოემზადონ შემდეგი გამოცდისთვის.  ეროვნული გამოცდების ცენტრში ადასტრურებენ, რომ  მათ ცხელ ხაზზეც რეკავენ უკმაყოფილო აბიტურიენტები. ცენტრის ხელმძღვანელი აცხადებს, რომ ისინი ყველაფერს აკეთებენ აბიტურიენტების ინფორმირებისთვის და გამორიცხავენ, რომ რომელიმე მათგანი გამოცდის მიღმა დარჩეს.

მაია მიმინოშვილი: „ - მოსალოდნელი მაღალი სიცხის გამო, ჩვენ არ გვქონდა უფლება, რაიმე გადაწყვეტილება არ მიგვეღო, ეს იყო ერთადერთი მიზეზი და აქედან გამომდინარე, ამ კვირაში შეიცვალა ორი გამოცდის განრიგი. ყველა არსებული საშუალებით მივაწვდით აბიტურიენტებს ინფორმაციას, არა მხოლოდ ტელევიზიით, ჩვენს ვებგვერდზეა ინფორმაცია განთავსებული, ჩვენს Facebook-გვერდზეა განთავსებული ინფორმაცია. რაც ყველაზე მთავარია, თითოეულ მათგანს, თითოეულ აბიტურიენტს, 40 ათასამდე აბიტურიენტს ვუგზავნით მოკლე ტექსტურ შეტყობინებას. გადატანილია გამოცდა და ბუნებრივია, წინა დღეს და წინა დღეებში არა. ასე რომ, ეს საშიშროება, ბუნებრივია, მე მგონია, რომ ნაკლებად არის.”

პატიმრები ომბუდსმენის აპარატსა და ადამიანის უფლებათა ცენტრს უჩივიან (საზოგადოებრივი მაუწყებელი)

120 მსჯავრდებული ქალი ბოდიში მოხდას ითხოვს შიმშილობის შეწყვეტის სანაცვლოდ. რუსთავის მე-5 ქალთა კოლონიაში იმ კვლევას აპროტესტებენ, სადაც ნათქვამია, რომ შემოწმება არა სკანერით, არამედ გაშიშვლების პრაქტიკით ხდება. პატიმრებთან ერთად აღნიშნულ ინფორმაციას უარყოფენ სასჯელაღსრულების სამინისტროშიც. თავად ადამიანის უფლებათა ცენტრში კი ამ ინფორმაციას ეჭვქვეშ არ აყენებენ და აცხადებენ, რომ პროტესტი, შესაძლოა, ციხის ადმინისტრაციისგან იყოს მართული.

ადამიანის უფლებათა ცენტრისა და ომბუდსმენის აპარატის მიერ გამოქვეყნებული კვლევით, ქალთა მეხუთე კოლონიაში პირველად შესვლისას პატიმრებს მთლიანად აშიშვლებენ, აკეთებინებენ ბუქნებს და ღირსების შემლახველი ამ მეთოდით ჩხრეკენ. მოშიმშილე პატიმრები სწორედ ამ  ინფორმაციის გავრცელებამ გააღიზიანა. მათი თქმით, მთლიანად გაშიშვლება 2 წელზე მეტია აღარ ხორციელდება და მსჯავრდებულების შემოწმება სკანერით ხდება.

სასჯელაღსრულების დაწესებულებაში ქალი პატიმრების ღირსების შემლახველი მოპყრობის შესახებ გამოქვეყნებული კვლევის ავტორი ნინო ცაგარეიშვილია. მკვლევარი აცხადებს, რომ  კვლევაში მოყვანილი ფაქტები, თავად პატიმრების მონათხრობს ემყარება. კერძოდ გამოკითხეს 91 პატიმარი და უმრავლესობამ დაუდასტურა, რომ ციხეში პირველად შესვლის დროს ადმინისტრაციის თანამშრომლებმა სწორედ მთლიანად გაშიშვლების მეთოდით გაჩხრიკეს. ამასთან ნინო ცაგარეიშვილი ფიქრობს, რომ პატიმრების მიერ დაწყებული შიმშილობა, შესაძლოა, ციხის ადმინისტრაციის მიერ იყოს მართული. ამიტომ საკუთარი ინფორმაციის უარყოფას არ აპირებს. 

ნინო ცაგარეიშვილი: „ - ჩნდება საფუძვლიანი ეჭვი, რომ  შესაძლოა ეს პროცესი იყო დაწესებულების ადმინსისტრაციის მიერ მართული და ისინი მანიპულირებენ ქალი პატიმრებით, რათა ადამიანის უფლებათა ცენტრის ანგარიში, რომელზეც საკმაოდ ბევრი პრობემის და მწვავე პრობლემის შესახებ არის საუბარი, ეს ანგარიში და ორგანიზაცია აღმოჩდეს დისკრედიტირებული“.

მინისტრის მოადგილე აცხადებს, რომ ციხეში შემოწმების  მხოლოდ ნახევრად გაშიშვლების მეთოდს იყენებენ. კერძოდ, უკამერო ოთახში ექიმი შესაბამისი წესით ახორიცელებს სხეულის დათვალიერებას და დაზიანებების აღწერას ასეთის შემთხვევაში. არალეგალური ნივთების შეტანის პრევენციას კი სკანერით ახდენენ და ბუქნებს არ აკეთებინებენ.

ალექსანდრე დარახველიძე: „ - შემოწმების ფორმას თვითონ ირჩევს მსჯავრდებული, თუკი მას სურს სკანერით  შემოწმება, მოწმდება სკანერით მეშვეობით,  თუ კი უარს განაცხადებს სკანერით შემოწმებაზე,  ამ შემთხვევაში მოქმედებს ნახევრად გაშიშვლების მექანიზმი, ეს არის წელს ზემოთ შიშვლდება, ათვალიერებს შესაბამისი თანამშრომელი ისეთ სივრცეში, სადაც არ არის ვიდეოკამერა, მხოლოდ იმ ადმინისტრაციის თანამრომელია, მხოლოდ ეს მსჯავრდებულია და შემგომ ანუ წელს ზემოთ ჩაცმის შემდეგ ხდება წელს ქვემოთ გაშიშვლება და ა.შ.“

სახალო დამცველის აპარატს სამინისტოს ამ არგუმენტის არ სჯერა. ნინო ლომჯარიას მოადგილე აცხადებს, რომ ადამიანის უფლებათა ცენტრის კვლევას სრულად ენდობა.
გიორგი ბურჯანაძე: „ -  ჩვენი თანამშრომლები დამატებით ორშაბათს კიდევ მივლენ და გაესაუბრებიან კიდევ შესაბამის პატიმრებს, რათა აუხსნან, რომ მათ რეალურად პროტესტის არანაირი საფუძველი არ აქვთ. ხველა ის რეკომენდაიცა, რომელიც ადამიანის უფლებათა ცენტრის ანგარიშშია ასახული, მიზნად ისახავს მხოლოდ და მხოლოდ მათი უფლებრივი მდგომაროების კიდევ უფრო გაუმჯობესებას.“ 

ინგა გრიგოლიას კვლავ ემუქრებიან  („შაბათის კურიერი“)

როგორც ცნობილია, ინგა გრიგოლიას  2011 წლიდან როლანდ ნაზღაიძე ემუქრება. ინგა გრიგოლიამ რამდენიმე კვირის წინ სამართალდამცველებს სარჩელით მიმართა და მას შემდეგ საქმეში პროკურატურა ჩაერთო. პროკურატურამ დააკავა ნაზღაიძე.  ექსპერტიზამ დაადგინა, რომ როლანდ ნაზღაიძე  შეურაცხადია, ის მოათავსეს ხონის ფსიქიატრიულ კლინიკაში.  ხონის ფსიქიატრიული კლინიკიდან ნაზღაიძე კვლავ ურეკავს აში ინგა გრიგოლიას. გრიგოლია ეჭვობს, რომ შეურაცხად ადამიანს მის წინააღმდეგ გარკვეული სახელისუფლებო უწყებები იყენებენ, რათა ის გააჩერონ, ჩაერიონ მისი გადაცემების სარედაქციო პოლიტიკაში და მან აღარ დასვას კრიტიკული კითხვები. ხორავას ქუჩის საქმეზე ქალაქ თბილისის პროკურორთან მწვავე ინტერვიუდან მეორე დღეს ინგა გრიგოლია მისი სისხლის სამართლის ფარგლებში ფსიქიატრიულ კლინიკაში ექსპერტიზაზე გააგზავნეს.

ინგა გრიგოლია: „ - თუ ვინმე ფიქრობს, რომ ამ მძაფრსიუჟეტიანი ფილმის სცენარით შემაშინებს და იმოქმედებს ჩემს პროფესიულ საქმიანობაზე, პირობას ვაძლევ, არ გამოუვა... შემოდის ღია ნომრიდან ზარი და აღმოჩნდა, რომ მირეკავს ისევ ის მანიაკი, მოძალადე კაცი, რომელიც მთელი ამ წლების განმავლობაში ასეთ საშინელ ფსიქოლოგიურ სტრესში მაცხოვრებდა და ბოლოს სახლის კარის შემომტვრევით მემუქრებოდა, რომელიც ძლივს დაიჭირა შსს-მ და აღმოჩნდა, რომ სულ 2-3 კვირა გავიდა ამ ამბებიდან და ის ღია ტელეფონით ჩვეულებრივად მირეკავს... წინა გადაცემაში ვაშუქებ ხორავს ქუჩის მკვლელობა, მქონდა ძალიან მძაფრი ინტერვიუ ქალაქის პროკურორთან, მეორე დღეს მე მიწყობენ სრულ ცირკს კაგებეს მეთოდებით სამხარაულის ფსიქტიატრიული ექსპერტიზის დაწესებულებაში, სადაც გამოღებული კარებით მაყურებინეს, ფსიქიურად დაავადებული ადამიანები როგორ იწვნენ საწოლებზე, სადაც გამომიცხადეს, რომ თურმე პროკურატურამ მოითხოვა ჩემი სრული ექსპერტიზა.“.

ტელეფონის ნომერი, რომლითაც ინგა გრიგოლიას როლანდ ნაზღაიძე დაუკავშირდა, ხონის ფსიქიატრიულ კლინიკას ეკუთვნის. პროკურატურა თავს იმართლებს და ამბობს, რომ მამაკაცი, რომელიც ინგა გრიგოლიას ემუქრება, შეურაცხადია და ამიტომ მას ბრალდებულის სტატუსი აღარ აქვს. შესაბამისად, ვერც ვინმესთან კომუნიკაციას აუკრძალავენ.

პროკურატურის განცხადება: „ - როდესაც რ.ნ-ს მიმართ შეწყდა სისხლის სამართლებრივი დევნა შეურაცხადობის გამო, მას აღარ აქვს ბრალდებულის სტატუსი, იგი აღარ იმყოფება პენიტენციალურ დაწესებულებაში და შესაბამისად, მის მიმართ ვეღარ გავრცელდება საქართველოს პატიმრობის კოდექსის 79-ე მუხლით გათვალისწინებული შეზღუდვები.“
ხონის ფსიქიატრიული კლინიკიდან დარეკვა პაციენტებს თითქმის არ ეზღუდებათ, ამას ადასტურებს დაწესებულების დირექტორიც.

გოჩა ბაკურაძე: „ - ჩვენთან არსებულ ყველა პაციენტს, ისე, როგორც ქვეყანაში ნებისმიერ ადამიანს, აქვს სატელეფონო კომუნიკაციით სარგებლობის საშუალება და ეს მისთვის კონსტიტუციით გარანტირებული უფლებაა, ამიტომ არავის აქვს უფლება, შეუზღუდოს მას სატელეფონო კომუნიკაციის უფლება, გარდა ერთადერთი შემთხვევისა, როდესაც მწავავე ფსიქოზური მდგომარეობაა, ამ შემთხვევაში მის მკურნალ ექიმს ეძლევა საშუალება რაღაც გარკვეული შეზღუდვების დაწესების.“
ბოლო 10 დღის განმავლობაში ავტოსაგზაო შემთხვევას 5 ადამიანი ემსხვერპლა, ექსპერტები სანქციების  გამკაცრების აუცილებლობაზე მიუთითებენ  („იმედი“)
საგზაო უსაფრთხოების პრობლემაზე „ქრონიკის“ 20 საათის გამოშვებაში ეკა ლალიაშვილმა და ბექა ლილუაშვილმა ისაუბრეს. 

ეკა ლალიაშვილი: „ - პირველი 6 თვის მონაცემები საგზაო შემთხვევებისა, წინა წლის 6 თვესთან შედარებით არის 10%-ით გაზრდილი და დაშავებულობა არის 12%-ით გაზრდილი. დავაზუსტებ, ეს არის 388 ადამიანით მეტი დაზიანებული ავტოსაგზაო შემთხვევებში, ვიდრე ეს წინა წელს მოხდა 6 თვეში. დაღუპულობა დგას იგივე ზღვარზე, თუმცა შარშან, როცა მივიღეთ ახალი  კანონი, ქულათა სისტემა შევიდა ძალაში, ვსაუბრობდით უკონტაქტო პატრულირების მნიშვენლობაზე, ჭკვიანი კამერები იყო ეს თუ სხვადასხვა სიახლეებზე, რაზეც  ყველა ერთად ვიბრძოდით, მედიის ჩართულობა იყო აქ, შინაგან საქმეთა სამინისტროსი თუ სხვა სექტორების, ჩვენ მოლოდინი გვქონდა, რომ 2018 წელი იქნებოდა ბევრად უკეთესი, ვიდრე იყო 2017 სტატისტიკის თვალსაზრისით... მხოლოდ 20 ადამიანს ჩამოერთვა მართვის უფლება, ანუ გაუნულდა, როდესაც ათი ათასობით დამრღვევი მძღოლი გვყავს და რეალურად მოლოდინი უფრო მაღალი გვქონოდა... რაც შეეხება ჭკვიან კამერებსა და უკონტაქტო პატრულირებას, პრაქტიკულად შეიძლება ითქვას, რომ ვერ ხორციელდება მსგავსი ინტერვენციები და ამ ყველაფერმა ერთად განაპირობა ის, რომ მძღოლებს არ აქვთ შეგრძნება და განცდა იმისა, რომ მათი საგზაო დარღვევები კონტროლდება, ეს ძალიან შემაშფოთებელია... ჭკვიანი კამერები, რომლის მოლიდინიც ჩვენ გვქონდა წელს, პრაქტიკულად ნახევარი წელი გავიდა და არ გვაქვს... არ დამონტაჟებულა, გვაქვს ინფორმაცია შინაგან საქმეთა სამინისტროსგან, რომ არის პროცესში, შესყიდულია... საკითხი არის უფრო ფართო, ვიდრე ჩვენ და თქვენ ყოველდღიურად ხედავდეთ, როგორც საგზაო მოძრაობის მონაწილე, აქ პოლიტიკურ ნებაზეა საუბარი, პოლიტიკური ნების საჭიროება, რომელიც პრემიერის დონეზე უნდა იქნას, ის ანგარიშები, რომელსაც ეკონომიკის სამინისტრო, როგორც საკოორდინაციო უწყებათაშორისი კომისიის ხელმძღავანელი წარუდგენს პრემიერ-მინისტრს, სწორედ პრემიერმა უნდა დასვას შეკითხვები... იმატებს ავტოავარიების რაოდენობა, აქ უნდა კითხვები დაისვას, რას ვაკეთებთ იმისთვის, რომ ეს აღარ მოხდეს... ამას სჭირდება ფინანსური რესურსი, ადამიანური რესურსი და ყველაზე მთავარია, პრიორიტეტული იყოს ეს ქვეყნისთვის.“ 

ბექა ლილუაშვილი: „ -  ჩვენ ყველამ კარგად ვიცოდით და ვიცით, რომ პირველად ბოლო რამდენიმე წლის განმავლობაში საგზაო უსაფრთხოების სფეროში არსებული სტატისტიკა გაუმჯობესდა და მზარდი, ყოველწლიური 6,5%-ით მზარდი საგზაო შემთხვევების, შესაბამისად, დაშავებულთა და დაღუპულთა რაოდენობის რეალობიდან, ჩვენ გადავედით იმ რეალობაში, სადაც, ფაქტობრივად, კლების ტენდენცია დაფიქსირდა. იმ პრობლემას, რაც აკუმულირდებოდა წლების განმავლობაში, ამ პერიოდში ჩვენ ვერ დავინახავთ. ჩვენ თუ ავიღებთ 2017 წლის პირველი ივნისიდან მიმდინარე წლის 1 ივნისამდე პერიოდს, ანუ იმ პერიოდს, როდესაც ავამოქმედეთ ქულათა სისტემა და შევადარებთ გასული პერიოდის ერთწლიან მაჩვენებელს, ამ კონტექსტში გვაქვს 6%-იანი შემცირება საგზაო სატრანსპორტო შემთხვევების რაოდენობაში და 8,5%-იანი შემცირება, დაღუპულთა და დაშავებულთა თვალსაზრისით. ეს არის ის, რაც ბოლო რამდენიმე წლის განმავლობაში არ ყოფილა... მიმდინარე წლის დასაწყისიდან შემუშავდა კონკრეტული კონცეფცია, რომელიც მოიცავს 4 მიმართულებას, საგზაო მოძრაობის და საგზაო უსაფრთხოების სფეროში რეფორმების განხორციელებეის, ეს არის საკანონმდებლო ჩარჩოს გაუმჯობესება, ეს არის თანამედროვე ტექნოლოგიების და ფართოდ ხელმისაწვდომი ტექნოლოგიების გამოყენება, ეროვნული ვიდეო სამეთვალყურეო სისტემის შემდგომი გაუმჯობესება და ქულთა სისტემის შემდგომი რეფორმირების ეტაპი. ეს არის ის რეფორმების დღის წესრიგი, რასაც შსს მიმდინარე წლის განმავლობაში ახორციელებს. რაც შეეხება ფაქტობრივ მონაცემებს, 2018 წლის 21 ივნისამდე ვიდეო სამეთვალყურეო სისტემის მეშვეობით, დაახლოებით, დაწერილია 14,5მლნ ლარის ჯარიმა, საიდანაც ადმინისტრირების საშუალებით, ბიუჯეტში გადარიცხულია 9მლნ ლარის ჯარიმა. ეს რომ შევადაროთ, მაგ., 2017 წლის მთლიანი წლის მაჩვენებელს, 2017 სრულ წელიწადში დაიწერა 14,1მლნ ლარის ჯარიმა ვიდეო სამეთვალყურეო სისტემით, ე.ი იმ რეალობიდან, როდესაც 12 თვის განმავლობაში ჩვენ დავწერეთ 14 მლნ ლარის ჯარიმა და იქედან ამოვიღეთ 7 მლნ, დღეის მდგომარეობით, 6 თვის განმავლობაში დავწერეთ იგივე რაოდენობის ჯარიმა და ამოვიღეთ ბევრად მეტი. გამომდინარე იქედან, რომ ჩვენ მოვახერხეთ ადმინისტრირების ახალი პლატფორმის შემუშავება, როდესაც უკვე ქვეყნდება ის ვიდეოჯარიმები, თითოეულ მოქალაქეზე, დამრღვევ მძღოლზე გამოწერილი, რომელიც მას ფოსტის საშუალებით არ ჩაბარდა. რაც შეეხება დანარჩენ მიმართულებებს, ეროვნული ვიდეო სამეთვალყურეო სისტემის ნაწილში გვაქვს სერიოზული პროგრესი; აქ ძირითადად აპელირება ხდებოდა იმაზე, რომ გასული წლის განმავლობაში დაპირებები გაჟღერდა, რომ აქ დაიხარჯებოდა 30მლნ, შეძენილი იქნებოდა 2000 და მეტი ვიდეოკამერა, საუბარი იყო იმაზე, რომ, სამწუხაროდ, გადაჭარბებულად შეფასდა მაშინდელი შესაძლებლობები. ვიდეოკამერები შეძენილია, თუმცა ვიდეოკამერების შეძენის ხარჯი არის საკმაოდ დაბალი კომპონენტი. 2018 წლის პირველი ნახევრის განმავლობაში ჩვენ მოვახერხეთ ის, რომ შევიძინეთ შესაბამისი ინფრასტრუქტურა, მათ შორის, სასერვერო ინფრასტრუქტურა და დაახლოებით, წლის ბოლომდე, ყოველდღიურად ემატება და ვითარდება ნომრის ამომცნობი სისტემები და წლის ბოლომდე ჩვენ დამატებით ჩავრთავთ 1200 ნომრის ამომცნობ ვიდეოკამერას, პლუს ასამდე სექციურ რადარს, რაც უპრეცედენტოდ გაზრდის ეფექტიანობას ვიდეო სამეთვალყურეო სისტემის... შსს არამხოლოდ მზად არის, არამედ ყველა არასამთავრობო ორგანიზაციის ჩართულობით ახორციელებს ადმინისტრაციულ სამართალდარღვევათა კოდექსის, ანუ, რაზეც ვისაუბრე, ჩვენი რეფორმების დღის წესრიგის პირველი კომპონენტის, საკანონმდებლო ჩარჩოს გაუმჯობესების თვალსაზრისით, ღონისძიებებს. საშემოდგომო სესიაზე პარლამენტში შსს დააინიცირებს ადმინისტრაციული სამართალდარღვევათა კოდექსის ცვლილებების პროექტს, რომლის ფარგლებშიც მნიშვნელოვნად გამკაცრდება სანქციები დამრღვევი მძღოლების მიმართ, განსაკუთრებით, სიჩქარის გადაჭარბებისა და ალკოჰოლური თრობის ქვეშ ავტომობილის მართვის შემთხვევებზე, მათ შორის, სამინისტრო წარადგენს ადმინისტრაციული პატიმრობის შეფარდების საკითხს განმეორებით შემთხვევაზე, თუმცა, რა თქმა უნდა, პარლამენტი იმსჯელებს და გადაწყვეტს, რამდენად მიზანშეწონილია ასეთი სანქციის გავრცელება… ჩვენ ადმინისტრაციულ სამართალდარღვევათა კოდექსში წარვადგენთ, თუ როგორ, რა მექანიზმით უნდა გავრცელდეს ქულათა სისტემა ვიდეო სამეთვალყურეო სისტემით გამოვლენილ სამართალდარღვევის ფაქტებზე, რაც არსებითად ახალ ეტაპზე გადაიყვანს ამ რეფორმის ეფექტიანობას.“ 
პირველი ივლისიდან ტექდათვალიერების რეფორმის ახალი ეტაპი იწყება (საზოგადოებრივი მაუწყებელი)

ავტობუსების, მიკროავტობუსების და სატვირთო ავტომობილების შემდეგ, შემოწმება სავალდებულო ხდება იურიდიული პირებისთვის. ამ დრომდე ქვეყანაში ასეთი 9334 ავტომობილი შემოწმდა და დაახლოებით 23% დახარვეზდა. სამუხრუჭე ხუნდები, მაშუქი ფარები – ძირითადი პრობლემები ამ მიმართულებით გამოიკვეთა.

პარალელურად, იზრდება ტესტირების ცენტრების რაოდენობაც. თუ პირველი იანვრისთვის 37 ხაზი მუშაობდა, 1-ლი ივლისისთვის მათი რაოდენობა 80-ს აჭარბებს. 

ამ დროისთვის ტექდათვალიერება 900-ზე მეტმა სატრანსპორტო საშუალებამ გაირა. ერთი მსუბუქი ავტომობილის შემოწმბა 60 ლარი ღირს,  სატვირთოს ფასი კი 100 ლარია.

ავტომობილების სავალდებული ტექდათვალეირება ქვეყანაში ექვსი თვეა მოქმედებს.. პირველ ეტაპზე ეს მხოლოდ 3,5 ტონაზე მეტი მასის მქონე სატვირთო ავტომობილებს, ასევე მიკროავტობუსებსა და ავტობუსებს შეეხო და ბოლო 5 თვეში 40 ათასამდე ამ ტიპის სატრანსპორტო საშუალება შემოწმდა.  აქედან კი ყოველმა მეოთხემ  ტექდათვალეირება ვერ გაიარა. მიზეზი სამუხრუჭე ხუნდების გაუმართაობა და გამონაბოლქვის დასაშვებზე მაღალი კონცენტრაციაა. 800-ზე მეტ სატრანსპორტი საშუალებას კი გადაადგილება საერთოდ აეკრძალა. ტექდათვალიერებამ აჩვენა, რომ ამ კუთხით ყველაზე მეტი პრობლემა ავტობუსებს აქვთ. 

ვაჟა იროდანაშვილი: „ - ავტობუსები ძალიან პრობლემატურია, ჩვენ ვიცით და ვხედავთ კიდეც გზაზე  რა მდგომარეობაა. უბრალოდ ისინი  ქლაქში ბოლავენ.“
კახა კალაძე: „ - დაწყებული ვგაქვს მათ ჩანაცვლებაზე მუშოაბა და ჩემი დანაპირები, რაც იყო წინასაარჩევნოდ, მთლიანად შევცვლიდით ყვითელი ავტობუსების პარკს და ჩავანაცვლებდით ახალი, ეკოლოგიურად სუფთა ავტობუსებით, ეს დანაპირები აუცილებლად შესრულდება.“ 

შალვა ურიადმყოფელი: „ - თუ მწარმოებელმა 15 წლის წინ აწარმაო ავტოსატრანსპორტო საშუალება მისი გამონაბოლქვის მაჩვენებელი ვერ იქნება ისეთი, როგორც 2010 წლის შემდეგ წარმოებული ავტოსატრანსპორტო საშუალებები. ანუ რეალურად ეს  დამოკიდებულია მის ქარხნულ მაჩვენებლებთან“.

მომღერალმა ირაკლი ნოზაძემ ჩვენების მიცემის შემდეგ კლინიკა დატოვა, ის უარყოფს ნარკოტიკებთან კავშირს („შაბათის კურიერი“)
მომღერალი დაზარალებულის სტატუსით დაიკითხა.  ადვოკატ ნიკა სადრაძის განცხადებით, მომხდართან ნარკოტიკული ნივთიერების გასაღება კავშირში არ არის, როგორც ამას ბრალდებული ჯანჯღავა აცხადებდა. 

ნიკა სადრაძე: „ - ირაკლი ნოზაძემ, როგორც დაზარალებულმა დეტალურად აღწერა, როგორ, რა ვითარებაში და ვისი მხრიდან მიიღო დაზიანებები. საქმეში ნარკოტიკების თემა არაფერ შუაში არ არის და ამის გამო კონფლიქტი არ მომხდარა. კონფლიქტი მოხდა ვალთან დაკავშირებით და, შესაბამისად, აქედან წარმოიშვა შელაპარაკება.“
ბრალდებულ თამთა ჯანჯღავას ჩვენებით, მან 250 ლარი მომღერალს ნარკოტიკის შესაძენად მისცა. 

როდესაც ფულის ჯანჯღავამ ნოზაძეს ფულის დაბრუნება მოსთხოვა, უარი მიიღო. ამის შემდეგ თამთა ჯანჯღავა წერეთლის გამზირზე ირაკლი ნოზაძის საცხოვრებელ სახლში მივიდა, მომღერალს ეზოში აგინებდა და უყვიროდა. ჩვენებაში ის ამტკიცებს, რომ სიტუაციის განმუხტვის მიზნით ირაკლი ნოზაძემ მას სახლში ასავლა შესთავაზა და დაპირდა, რომ თუ გაჩუმდებოდა, ნარკოტიკით გაუმასპინძლდებოდა. საბოლოოდ ნოზაძე ეზოში ჩავიდა, სადაც ის თამთა ჯანჯავამ დანით გულის არეში დაჭრა.
28 წლის თამთა ჯანჯღავა ქრონოლოგიურად ყველა 25 ივნისს ირაკლი ნოზაძის სახლში განვითარებულ პროცესებზე.
"2018 წლის 25 იოვნისს მე შემხვდა ჩემი დაქალი ნათია თოფურია, რომელმაც მითხრა,მ რომ აპირებდა ირაკლისთან და მის მეგობართან ზუკა შპეტიშვილთან მისვლას ირაკლის სახლში. მე და ნათია წავედით დაახლოებით 12-ზე ჩემი ავტომობილით, მივედით შევედით სახლში და ვნახეთ, რომ ირაკლი ეწეოდნენ ნარკოტიკულ საშუალებას ემფეტამინს. აქვე მინდა მოგახსენოთ, რომ მე ბოლო პერიოდში მაქვს პრობლემები, რის გამოც ხშირად უხასიათოდ ვარ ხოლმე, გუშინაც უხასიათოდ ვიყავი ეს შენიშნა ირაკლიმ და შემომთავაზა აჰა მოწიეო. მე გამოვართვი და სამჯერ მოვაქაჩე ვინაიდან მეჩქარებოდა მალევე წამოვედით... წამოსვლიდან დაახლოებით ნახევარ საათში ჩემს პირად ნომერზე დამირეკა ირაკლი ნოზაძემ, მითხრა, რომ უნდა დაეთრია ფაქტი, მიზამართზე უნდა წავიდე და ფულს ვკრავ, შენ რამდენი გაქვს, რომ მომცეო? აქვე განვმარტავს, რომ არ ვიცი რას გულისხმობდეა ირაკლი წინადადებაში მისამართზე უნდა წავიდე. მე მას თავიდან ვუთხარი, რომ მქონდა 50 ლარამდე, მაგრამ ირაკლიმ მითხრა, რომ თუ მეტი მქონდა მესესხებინა მისთვის და უკან დამიბრუნებდა. ასევე დამპირდა, რომ მომცემდა მოსაწევს ამფეტამინს, მე მას ვენდე და მივეცი 250 ლარი... დილით მე და თამთამ ბავშვები წავიყვანეთ ბაღში და დავბრუნდით სახლში. მას მობილირზე დაურეკა ირაკლი ნოზაძემ და როგორც საუბარს მოვკარი ყური თამთამ უთხრა კი მაქვს ფული და მოგცემო. მე არ მიკითხავს თამთასთვის რატომ უნდა მიეცა ფული, გამომყევი ირაკლისთანო და მეც გავყევი. დაბრუნებისას ვკითხე თამთას რა გინდოდა ირაკლისთანო, მან მიპასუხა ფაქტის ფული მივუტანეო. რა ფაქტის? მითხრა ამფეტამინისო. მე ვიცოდი, რომ თამთა იშვიათად, მაგრამ მაინც მოიხმარდა ნარკოტიკულ საშუალებას და ფაქტში სწორედ ნარკოტიკს გულისხმობდა... 4 საათისთვის მივხვდი, რომ არ მსურდა მოსაწევი ამფეტამინის მიღება დავურეკე ირაკლის და ვთხოვე სასწრაფოდ ჩემი ფული დაებრუნებინა, ვინაიდან აღარ მსურდა ნარკოტიკი. ამაზე ირაკლიმ მიპასუხა, რომ იყო მისამართზე და თავად დამირეკავდა, გარკვეული დროის შემდეგ, რომ არ დამირეკა მე დავიწყე მასთან რეკვა, თუმცა არ მპასუხობდა, რეზეც ძალიან გავბრაზდი. ბოლოს დროდესაც მიპასუხა ვუთხარი ან ფული მოეტანა ან ნარკოტიკული ნივთიერება, რაზეც ირაკლიმ მიპასუხა, რომ აღარც ფული იყო და აღარც ამფეტამინი და შემაგინა დედის მისამართით. ძალიან გავბრაზდი და ვითხარი მოსულიყო ავლაბარში სადაც ვიმყოფებოდი და პირადად ეგინებინა.თუმცა ირაკლი არ მოვიდა გავბრაზდი და დავიქადნე, რომ დედას..... აღნიშნულში ვგულისხმობ, რომ მე მას ფიზიკურად გავისწორდებოდი... დაახლოებით 19:40 წუთზე მე ნათია თოფურიასთან ერთად ჩემი ავტომობილით ირაკლის საცხოვრებელ სახლთან მივედი დავუძახე დროზე ჩამოდი თორემ ამოვალ და დედას მო... თქო. ირაკლიმ აივნიდან გადმოიხედა მითხრა, რომ ავსულიყავი, მაგრამ მე არ მსურდა იქ ასვლა, რადგან ვიცოდი, რომ კვლავ ნარკოტიკს შემომთავაზებდა და მისი მიღება არ მინდოდა, ირაკლიმ დამირეკა კიდეც და მითხრა, რომ იცი ვინც ვართ მეზობლებსაც ესმით და სირცხვილიაო. ყველაფერ ამას ირაკლი ხმამაღლა ყვიროდა, მე ვითხარი, რომ არ მაინტერესებდა და ქვევით ჩამოსულიყო. არ ჩამოვიდა, ამის შემდეგ ისევ აივანზე გადმოიხედა და ჩუმად მეუბნებოდა, რომ ფაქტით ქონდა სახლი სავსე და ნუ ყვირი, რა გინდა დამიჭირონო... როდესაც ფეხი დავარტყი მანქანას ირაკლი მაშივე გადმოვიდა და ძლიერად დამარტყა სახეში, ამ დროს მე ხელში ვათამაშებდი გასაშლელ ბრელოკ დანას, რომელიც უეცრად გაშლილ მდგომარეობაში მოვიქნიე ირაკლის მისამართით, რა დროსაც ირაკლი გულ-მკერდის არეში დაიჭრა და ძლიერი სისხლდენა დაეწყო. მივხვდი, რომ შესაძლოა ყველაფერი ცუდად დასრულებულიყო, ამიტომ მეორედ აღარ დავარტყი... ჩვენს ჩხუბზე გასაშველებლად მოვიდა დათო შპეტიშვილი, მაგრამ მასაც შეეშინდა და უეცრად უკან დაიხია, მე კი რამენიმე წამის განმავლობაში დანიან ხელს ვიქნევდი და ხმამაღალ ვყვიროდი, ამის შემდეგ მე და ნათიამ ირაკლის სახოვრებელი სახლის ეზო დავტოვეთ, ავტომობილი კი წერეთლის 10 ნოემერში გავაჩერეთ. როდესაც პოლიციის შენობას გავცდით იქვემდებარე არკასთან მე ის დანა გადავაგდზე, რომლითაც ირაკლი დავჭერი, შემდეგ გავაჩერე ტექსი და წავედი ავლაბარში ჩემს ნაცნობ რომანთან. გზაში მე გამოვიცვალე ვარდისფერი მაისური, რომელიც მეცვა დაჭრის მომენტში, ამს ქონდა სისხლის წვეთები, მაისური პარკში გადავახვიე და ძალიან შორს მოვისროლე. ვიყავი ძალიან შეშინებული, გადაწყვეტილი მქონდა მივსულიყავი პოლიციაში თუმცა შემეშინდა... ჩემთვის 2018 წლის 25 ივნისამდე ირაკლი ამფეტამინი არასდროს შემოუთავაზებია, არც მოსაწევად და არც საყიდლად, თუმცა მახსოვს, რომ ერთხელ როდესაც ერთად ვიყავით, ირაკლიმ ჩემთვის უცნობ პიროვნებას მოსაწევი მიყიდა, მაგრამ რა ადგილას ვიყავით ეს არ მახსოვს."
დანაშაულის ჩადენიდან რამდენიმე წუთში კი  შემთხვევის ადგილი მეგობარ ნათია თოფურიასთან ერთად დატოვა. ბრალდებულმა ქალებმა ავტომობილი წერეთლის 10 ნომერში გააჩერეს, რამდენიმე წუთში კი დანაშაულის იარაღი დანა გადაადგეს, ტანსაცმელი გამოიცვალეს და მეგობართან წავიდნენ.
ირაკლი ნოზაძის ადვოკატი ბრალდებულების ჩვენებას აბსურდულს უწოდებს. 
ნიკა სადრაძე: „ - საქმეში ნარკოტიკების თემა არაფერ შუაში არ არის და ამის გამო კონფლიქტი არ მომხდარა, კონფლიქტი მოხდა ვალის გამო და მასთან დაკავშირებით და შესაბამისად აქედან წარმოიშვა შელაპარაკება.“
ნარკოტიკებთან კავშირს უარყოფს ირაკლი ნოზაძეც და აცხადებს, რომ მისი ბინისა და მანქანის ჩხრეკისას არაფერი იქნა აღმოჩენილი.

ირაკლი ნოზაძე: „ - ეს არის გრანდიოზული სისულელე და ალბათ ყველაფერზე შეიძლება წავიდეს ადამიანი თავდაცვის მიზნით, ან შემოატრიალონ, ან რაღაც კვალიფიკაცია შეცვალონ... მეგობრები არიან და ალბათ ლოგიკურია, რომ ერთად მოილაპარაკეს, ან რაღაც მზგავსი მოხდა თორემ, არანაირად იქ ზედმეტი საუბარიც კი არ ყოფილა არანაირ ნარკოტიკზე... ძალიან ვთხოვ ყველა ადამიანს, ისეთი რაღაც ცუდი კუდები მოება ამ ყველაფერს, ძალიან ცუდად მოქმედებს ეს ყველაფერი ჩემს გარშემო მყოფ ხალხზე, ჩემზე კონკრეტულად, ჩემს შვილებზე და ძალიან გთხოვთ თავი შეიკავეთ, ან გაადმოწმეთ ასე თავნებით არ შეიძლება ადამიანს უბრალოდ მომავალი დაუნგრიო... მოვიდა ისეთი აგრესიით, რომ შემოვარდა ეზოში ყვირილით წივილით, მანქანის ბღუილით და ა. შ.მანქანით ჩემს მხარეს დავინახე, რომ რაღაცა ეკავა ხელში და შუშის ჩამტვრევას ცდილობდა, მეც რა თქმა უნდა შესაბამისი რეაქცია მქონდა და კარები გავაღე და კარით მივაწექი, რომ გამეწია, მაგ დროს, რომ გადმოვედი უკვე, რომ ხელში უკვე დანა ეჭირა, რაღაც მოგერიების მიზნით ხელი მოვუქნიე, ამასობაში ვიგრძენი, რომ ერთხელ დამარტყა და ხელი მივიფარე და მეორედ გამოვიდა კიდევ დარტყმა და ეს მყესიც მაგ დროს გადამეჭრა.“
საქართველო უსაფრთხო ქვეყნებს შორის მე-17 ადგილზეა
კვლევა "მსოფლიო მართწესრიგი 2018", ამერიკულმა ინსტიტუტმა "გელაპმა" 142 ქვეყანაში ჩაატარა. რეიტინგში საქართველოს ქულა 87-ით განისაზღვა. ამდენივე ქულა ოიპოვა პორტუგალიამ და თურქმენეთმა, ყველაზე უსაფრთხო ქვეყნად 97 ქულით სინგაპური დასახელდა. ათეულში მოხვდნენ ნორვეგია, ისლანდია, ფინეთი, უზბეკეთი, ჰონკონგი, შვეიცარია, კანადა, ინდონეზია და დანია. საფრთხის შემცველი ქვეყნების სათავეში კი 44 ქულით ვენესუელაა. მოქალაქეების პირადი უსაფრთხოების აღქმის ინდექსის განსაზღვრისთვის სულ 148 ათასი ადამიანი გამოიკითხა. 
შეიარაღებული ძალების გენშტაბის სამხედრო პოლიციის დეპარტამენტის მონიტორინგის სამმართველოს უფროსი ქრთამის აღების ფაქტზე დააკავეს (რუსთავი-2)

სახელმწიფო უსაფრთხოების სამსახურისა და თავდაცვის სამინისტროს სამხედრო პოლიციის თანამშრომლებმა მაღალჩინოსანი ვეტერანთა ვაზიანის კავშირის ხელმძღვანელთან ერთად აიყვანეს. გამოძიებით დადგინდა, რომ ორივე დაკავებული თავდაცვის სამინისტროს ყოფილი თანამშრომლის შვილს თელავში სამხედრო დასახლებაში მდებარე საცხოვრებელი ფართის გადაცემას დაპირდა, ის სანაცვლოდაც ქრთამის სახით 4000 ლარის გადახდა მოითხოვეს. გამოძიება ქრთამის აღების ფაქტზე მიმდინარეობს, რაც ექვსიდან 9 წლამდე პატმრობას ითვალისწინებს. 

ბექა ჯიჭონაია: „ - დაკავებულები საქართველოს თავდაცვის სამინისტროს ყოფილი თანამშრომლის შვილს ქალაქ თელავში სამხედრო ქალაქის დასახლებაში მდებარე საცხოვრებელი ფართის მუდმივ სარგებლობაში და შემდგომ  საკუთრებაში გადაცემას დაპირდნენ, რის სანაცვლოდაც ქრთამის სახით 4 ათასი ლარის გადახდა მოსთხოვეს. ერთ-ერთმა ბრალდებულმა აღნიშნულ მოქალაქეს გამოართქვა ქრთამის სახით მოთხოვნილი თანხა, იმავე დღეს დააკავეს მეორე ბრალდებულიც. გამოძიება ქრთამის აღების ფაქტზე მიმდინარეობს საქართველოს სისხლის სამართლის კოდექსის 338-ე მუხლის პირველი ნაწილით, რაც სასჯელის სახით ითვალისწინებს  თავისუფლების აღკვეთას 6-დან 9 წლამდე ვადით.”
კახეთის რამდენიმე სოფელში გლეხებს მოსავლის ასაღებად ტექნიკა არ ჰყოფნით (რუსთავი-2)

სიუჟეტის მიხედვით,  რეგიონის რამდენიმე სოფელში გლეხებს ქერისა და ხორბლის მოსავლის ასაღებად საჭირო კომბაინები არ აქვთ. გლეხები ამბობენ, რომ ხელისუფლების მიერ ფერმერებისთვის გამოყოფილი კომბაინები მათ ნაკვეთებში ვერ აღწევს. მთავრობის მიერ სოფლებში ჩაყვანილ კომბაინებს მხოლოდ რამდენიმე საათით ან საერთოდ ვერ ქირაობენ. გლეხები ამბობენ, რომ შპს "მექანიზატორის" კომბაინებს პირველ რიგში, იმ ნაკვეთებში უშვებენ, რომლებიც თანამდებობის პირებს ეკუთვნით. ტექნიკის მოლოდინში მყოფი გლეხების განცხადებით, მათგან განსხვავებით უდანაკარგო მოსავალი აქვთ ადგილობრივ მაღალჩინოსნებს, რიგითი მცხოვრებლების ჯერი კი მხოლოდ მას შემდეგ დგება, რაც ტექტნიკა მაღალჩინოსნების ასობით ჰეაქტარზე მუშაობას დაასრულებს. დგილობრივების თქმით, ისედაც არასაკმარისი ტექნიკა შედარებით მცირე მასშტაბების ყანებზე არასწორად ნაწილდება. 

გოდერძი სეხინაშვილი:  „ - ეგეთი ჩნოვნიკები ძარცვავენ ქვეყანას… ყველა კომბაინი მათ განკარგულებაშია და ასევე ხელმძღვანელობაც.” 

ალექსანდრე ჩიკვილაძე: “ - მოსავალი ფუჭდება. ადრე თუ ვიღებდით 3 ტონას, ახლა ვიღებთ 1 ტონას. მათ უკვე შეიძლება აღებულიც აქვთ იმ მაღალჩინოსნებს, ვისაც დიდი ფართობები აქვთ. გლეხები ასე ვწვალობთ.”

დედოფლის წყაროს მერიაში ტექნიკასთან დაკავშირებულ ხარვეზს ამინდებსა და დათესილი მინდვრების გაზრდილ რაოდენობას უკავშირებენ. შპს "მექანიზატორში" კი განმარტავენ, რომ 30 კომბაინის დამატების მიუხედავად, ყველა სოფელში ერთდორულად მუშაობას მაინც ვერ ახერხებენ. 

ზვიად ზვიადაური: “ - ეს დათესილი ფართობები რომ ვიცოდით მუნიციპალიტეტმა, დამატებით 18 ერთეული ტექნიკა კიდევ შემოვიდა წელს, მაგრამ ამინდების გამო მოხდა ეს ყველაფერი.  ეხლა თითქმის ამ ტერიტორიაზე დამთავრებულია. ორი ტექნიკა, რაც აქ დგას გაფუჭებულია რაღაც მიზეზების გამო. ხდება ასეთი შემთხვევები.” 

მალხაზ ალადაშვილი: “ - ყველგან მოსავალი ერთნაირად შემოვიდა და კომბაინები არ არის. წვიმა არის, მოსავალი ბალახიანი იყო და უჭირს კომბაინებს. ადრე თუ 20 ჰექტარს აკეთებდნენ, ეხლა აკეთებს 100 ჰექტრს“. 

ნაციონალურ მოძრაობაში განმარტავენ, რომ სოფლის სამინისტროდან გამოთხოვილ ოფიციალურ დოკუმენტაციაში ახალ შესყიდვებზე არაფერია ნათქვამი. გიორგი ბოტკოველის მტკიცებით, ქერისა და ხორბლის მოსავალი კომბაინების ფერმერებთან შერჩევითად მუშაობის გამო ფუჭდება. 

გიორგი ბოტკოველი: „ - პირველ რიგში არსებული ტექნიკა ემსახურება მხოლოდ მაღალჩინოსნებს, ესენი არიან მაგალითად შიოლაშვილი, სიღნაღი დედოფლის წყაროს ყოფილი გუბერნატორი, მერები, მერის მოადგილეები და სხვადასხვა ჩინოვნიკები, რომლებსაც საკმაოდ დიდი მასივები აქვთ და ეს ყველაფერი 2012 წლის მერ ეფრო გაიზარდა. 2013 წლის მერე არცერთი ერთეული სოფლის მეურნეობის ტექნიკა, აქ საუბარია ტრაქტორზე, კომბაინზე, არ შეუსყიდია და არ გადაცემულა აღნიშნულ მექანიზაციის ცენტრებზე.“
კობი-სტეფანწმინდა-ლარსის გზის მონაკვეთზე მოძრაობა პარალიზებულია (რუსთავი-2)

ასობით ტრაილერი გაურკვეველი მოტივით გააჩერეს. მძღოლებისთვის გზის გადაკეტვის მიზეზი უცნობია. სატვირთო ავტომობილების მძღოლები განმარტებას მოითხოვენ, რადგან მათ ნაწილს სასოფლო სამეურნეო პროდუქცია გადააქვს, რაც ძლიერი სიცხის გამო, შესაძლოა, გაფუჭდეს.
ხობის მუნიციპალიტეტის სოფელ ხამისკურში ყაჩაღობა მოხდა

უცნობმა პირებმა შეხვედრაზე მსხვილფეხა საქონლით მოვაჭრე რამდენიმე ადამიანი დაიბარეს, რომლებიც რესტორნის ქსელებს ხორცით ამარაგებდნენ. შეხვედრაზე მისულებს კი იარაღითა და ნიღბებით დახვდნენ და 8 ათას ლარზე მეტი თანხა წაართვეს. ყაჩაღებმა რამდენჯერმე ჰაერშიც გაისროლეს. პოლიციას ჯერ ამ ფაქტზე არავინ დაუკავებია. შინაგან საქმეთა სამინისტროს ინფორმაციით, მომხდართან დაკავშირებით, გამოძიება დაწყებულია 179-ე მუხლით, რაც ყაჩაღობას გულისხმობს. უწყების ცნობით, მიმიდინარეობს აქტიური საგამოძიებო მოქმედებები დამნაშავეების დაკასავებლად. 

ხულოში სოციალურად დაუცველი კახაძეების ოჯახი  საჯარო მოხელემ მოატყუა („შაბათის კურიერი“)

დანგრეული სახლის ნაცვლად, ახლის შესაძენად სახელმწიფომ 10 000 ლარი მისცა კახაძეებს. გამგეობის თანამშრომელმა თამაზ ლომიძემ გაიგო, რომ ოჯახს ფული ჰქონდა და უთხრა, რომ ამ ფულით დანგრეულის ნაცვლად, იმავე ადგილას სახლს აუშენებდა, ფული წაიღო, მაგრამ  ჩინოვნიკმა გაჭირვებული ოჯახი უბრალოდ მოატყუა, აშენებული ბამბუკის სახლი კი საცხოვრებლად უარგისია. 

ახალი სახლის აშენების იდეის ავტორი თამაზ ლომიძე სკარებულოს  დეპუტატი იყო. ბამბუკების სახლი სწორედ მან დააპროექტა, დეპუტატმა სახლის ასაშენებლად მუნიციპალიტეტიდან გაცემული 10 000 ლარის გარდა, კახაძეების სოციალურად დაუცველი ოჯახისგან დამატებით 1000, სოფლისგან კი 4000 ლარი მიიღო, თუმცა მშენებლობა არ დაასრულა. თამაზ ლომიძემ ბამბუკების სახლის აშენების  ნოტარიულად დამოწმებული ნებართვა კახაძეებისგან მიიღო. კლარა კახაძე ამბობს, რომ მის ქმარს ფსიქიკური ჯანმრთელობის პრობლემები ჰქონდა და საკრებულოს მაშინდელმა წევრმა ოჯახს ხელი მოტყუებით მოაწერინა დოკუმენტზე. 

თამაზ ლომიძე ადასტურებს, რომ მან მუნიციპალიტეტისა და სოფლისგან ჯამში 16000 ლარი მიიღო და როგორც ის ამბობს, მშენებლობის პროცესში ეს თანხა უკვე დახარჯულია. 

ბამბუკების სახლის ასაშენებლად დამატებითი თანხის დაფინანსებას სოფელი აღარ გეგმავს, სოფლის კრების გადაწყვეტილებით ლომიძემ ბეღლეთში შეგროვებული 4000 ლარი სოფელს უკან უნდა დაუბრუნოს, ისინი კი კახაძეებს ახალ სახლს უყიდიან.

ხულოს ოპოზიციაში ამბობენ, რომ ლომიძემ თანხა მიითვისა და ამაში მას ადგილობრივი ხელისუფლება და სოციალური სმასახურის უფორსუიც ხელს უწობდა. ნარგიზა დეკანაძე, რომელიც ახლაც სოციალურ საკითხთა კომისიის თავმჯდომარეა, ამბობს, რომ 2015 წელს თამაზ ლომიძეს ისინი სიტყვაზე ენდნენ და ამ დრომდე ელოდებიან როდის დაასრულებს ის მშენებლობას. 

შესაძლო თაღლითობის ფაქტზე გამოძიება შინაგან საქმეთა სამინისტრო აწარმოებს. კახიძეებმა საქმის დაინტერესების მოთხოვნით, მთავარ პროკურატურასაც მიმართეს. გამოძიების კითხვებს უკვე უპასუხეს, როგორც დაზალებულებმა, ასევე მოპასუხე თამაზ ლომიძემაც, თუმცა მეოთხე წელია კლარა კახაძე მცირეწლოვან შვილებთან ერთად ახალ საცხოვრებელს ელოდება. 

ხაშურში ურთიერთშელაპარაკების ნიადაგზე ერთი პირი მოკლეს (რუსთავი-2)

კიდევ ერთი პირი დაჭრილია. შემთხვევა 29 ივნისს მოხდა. დაპირისპირების მიზეზი უცნობია. დაჭრილი, ექიმების განცხადებით, მკურნალობის გასაგრძელებლად თბილისში გადაიყვანეს. შსს-ში აცხადებენ, რომ გამოძიება სისხლის სამართლის კოდექსის 109-ე მუხლის მესამე ნაწილით დაიწყო, რაც განზრახ მკვლელობის მცდელობას გულისხმობს ორი ან მეტი პირის მიმართ. უწყების ინფორმაციით, იდენტიფიცირებულია სავარაუდო დამნაშავე, თუმცა, ამ დრომდე დაკავებული  არ არის და მიმდინარებს საგამოძიებო მოქმედებები მისი ადგილსამყოფელის დადგენის მიზნით.

25 წლის ზურაბ ბერიძის ცხედარი 5 დღის ძებნის შემდეგ იპოვეს (რუსთავი-2)

ზურაბ ბერიძე ჭიათურის რაიონის სოფელ ნავარძეთში ცხოვრობდა, ახალგაზრდის დამწვარი ცხედარი პოლიციამ ტყის პირას იპოვნა. გარდაცვლილი სამხარაულის ექსპერტიზის ბიუროში გადაასვენეს. შსს-ში აცხადებენ, რომ მომხდარის დეტალების დასადგენად გამოძიება დაწყებულია.  

ელტონ ჯონი საქართველოშია

